
Биз ва дунё

Ҳозирги кунда адолатли ижтимоий 
йўналтирилган жамият қуриш сари 
интилаётган мамлакатимизда инсонга 
муносиб ҳаёт кечириши учун зарур ша-
роитлар яратиш асосий вазифалардан 
бири ҳисобланади.

Сўнгги йилларда юртимизда аҳоли-
ни ижтимоий ҳимоя қилиш тизими яна-
да такомиллаштирилди. Бунинг учун 
аҳолининг ёрдамга муҳтож, заиф қат-

ламини ҳар томонлама қўллаб-қувват-
лаш, фуқароларимизни ишсизликдан 
ҳимоя қилиш, бандлигини таъминлаш, 
камбағалликни қисқартириш ҳамда ай-
рим сабабларга кўра вақтинча ишсиз 
бўлганларни касбга тайёрлаш бора-
сида ижтимоий ёрдам ва хизматлар 
сифатини яхшилаш соҳасида жуда кўп 
ишлар қилинмоқда.

Буюк ўзбек йўли

ИЖТИМОИЙ СИЁСАТ
Адолатли 

ме³рли жамиятимизнинг 
янги ¿и¸фасига асос б´ºлмо¿да

“Инсон — жамият — давлат” тамойили асосида ҳар бир инсонга 
эътибор оила, хонадон, маҳалладан бошланиб, адолатли ижтимоий 

сиёсат юритиш маънавий ҳаётимизнинг ажралмас қисмига айланди.

Давоми 3-бетдаДавоми 5-бетда

Давоми 2-бетда

СТРАТЕГИК ШЕРИКЛИК МУНОСАБАТЛАРИНИ МУСТА²КАМЛАШ, КЕНГ КªЛАМЛИ 
²АМКОРЛИКНИ КЕНГАЙТИРИШ МАСАЛАЛАРИ МУ²ОКАМА ¯ИЛИНДИ

Ўзбекистон билан Жанубий Ко-
рея ўртасидаги дўстлик ва алоҳи-
да  стратегик шериклик муносабат-
ларини янада мустаҳкамлаш, кенг 
кўламли ҳамкорликни, энг аввало, 
савдо-иқтисодий, инвестициявий ва 
молиявий-техник соҳаларда кенгай-
тиришнинг долзарб масалалари му-
ҳокама қилинди.

Учрашув аввалида ташқи ишлар ва-
зири Пак Чин мамлакатимиз етакчиси-
га Корея Республикаси Президенти Юн 

Сок Ёлнинг самимий саломи ва энг эзгу 
тилакларини етказди.

Суҳбатда дўст халқларимизни чуқур 
тарихий ришталар, ўхшаш менталитет, 
анъаналар ва маънавий қадриятлар 
боғлаб тургани алоҳида таъкидланди.

Ҳар доимгидек яқин ва конструктив 
сиёсий мулоқотни, халқаро ташкилот-
лар, шу жумладан, Бирлашган Миллат-
лар Ташкилоти ва Жаҳон савдо ташки-
лоти доирасидаги ўзаро кўмакни давом 
эттириш муҳимлиги қайд этилди.

Халқаро ва минтақавий аҳамиятга 
молик долзарб масалалар ҳам кўриб 
чиқилди.

Президентимиз икки томонлама иқ-
тисодий ҳамкорлик масалаларига ало-
ҳида тўхталди.

Ўтган йили Ўзбекистон ва Жа-
нубий Корея ўртасидаги товар ал-
машинуви 24 фоизга ошди. Корея 
компанияларидан ўзлаштирилган 
инвестициялар ҳажми 7 миллиард 
доллардан ортди.

Умумий қиймати 5 миллиард доллар 
бўлган истиқболли лойиҳалар порт-
фели “яшил” энергетика, рақамли тех-
нологиялар, машинасозлик, кимё са-
ноати, электротехника ва тўқимачилик 
тармоқлари, инфратузилмавий ривож-
ланиш, шаҳарсозлик ва кўплаб бошқа 
йўналишларни қамраб олади.

Мамлакатимиз Ўзбекистоннинг му-
ҳим инвестициявий ва технологик ҳам-
корлари бўлган Жанубий Корея етакчи 
компаниялари билан кооперация ало-

қаларини кучайтиришдан манфаатдор 
экани таъкидланди.

Катта ёшдагилар учун тўртинчи да-
ражали кўп тармоқли шифохона, онко-
логия клиникаси, фармацевтика клас-
тери ва тиббиёт йўналишидаги олий 
таълим муассасасини барпо этиш бў-
йича ижтимоий ва стратегик аҳамиятга 
эга лойиҳаларни жадаллаштириш за-
рурлиги қайд этилди.

Яримўтказгичлар инновацион класте-
рини барпо этиш ҳамда Нодир металлар 

ва қотишмалар маркази фаолиятини 
ривожлантириш устувор вазифалардан 
бири сифатида белгилаб олинди.

Ўтган йилда Ўзбекистонда истиқо-
мат қилаётганининг 85 йиллигини ни-
шонлаган корейс миллатига мансуб 
кўп сонли юртдошларимизни янада 
қўллаб-қувватлаш, шу жумладан, Тош-
кент шаҳридаги Корейс маданияти ва 
санъати уйи фаолиятини кенгайтириш-
га алоҳида эътибор қаратилди.

ЎзА 

Ўзбекистон Республикаси Президенти Шавкат Мирзиёев 1 июнь куни расмий ташриф билан мамлакатимизда бўлиб турган 
Корея Республикаси ташқи ишлар вазири Пак Чин бошчилигидаги делегацияни қабул қилди.

Янги Ўзбекистондаги ижтимоий-
иқтисодий ислоҳотларни самарали 
илгари суришда Ўзбекистон билан 
Жаҳон банки гуруҳи ўртасидаги кенг 
кўламли стратегик ҳамкорликни яна-
да кенгайтириш масалалари кўриб 
чиқилди.

Учрашув аввалида давлатимиз 
раҳбари Антонелла Бассанини юксак 
лавозимга тайинлангани билан сами-
мий қутлади ва катта муваффақият-
лар тилади.

Кейинги йилларда икки томонлама 
шериклик муносабатларини ривож-
лантиришда катта ютуқларга эришил-
гани мамнуният билан қайд этилди. 
Ўзбекистон банкнинг энг йирик бене-
фициарларидан биридир — лойиҳа-
лар портфели 3 баробарга кенгайди 
ва бугунги кунда 11 миллиард доллар-
дан ошди. 2026 йилга қадар Шерик-
лик дастури 4 миллиард долларлик 
устувор лойиҳаларни ўз ичига олган.

Жаҳон банки соғлиқни сақлаш, 
таълим, қишлоқ хўжалиги, банк, энер-
гетика, транспорт, рақамлаштириш ва 
бошқа йўналишларда амалга ошири-
лаётган янгиланишларга кўмаклаш-
моқда.

Иқлим ўзгариши ва ривожланиш 
бўйича Мамлакат ҳисоботини тайёр-
лаш якунланмоқда. Банк иштирокида 

тараққиёт институтлари билан амалий 
ҳамкорликни мувофиқлаштириш бўйи-
ча самарали механизм — “Мамлакат 
платформаси” ишга туширилди.

Вице-президент Антонелла Басса-
ни сермаҳсул ҳамкорликнинг бугунги 
даражасини юқори баҳолади ҳамда 
Жаҳон банки мамлакатимиздаги орт-
га қайтмас ислоҳотлар дастурини из-
чил ва ҳар томонлама қўллаб-қувват-
лашга тайёрлигини тасдиқлади.

2030 йилга қадар муддатга белги-
ланган мақсадли вазифаларга муво-
фиқ камбағалликка қарши курашиш, 
қишлоқлар ва ўрта шаҳарлар инфра-
тузилмасини модернизация қилиш, 
хотин-қизлар ва ёшлар бандлигига 
кўмаклашиш, соғлиқни сақлаш ва 
таълимни ислоҳ қилиш лойиҳалари 
диққат марказида турибди.

“Яшил” энергетикани жорий этиш, 
ер ислоҳотини, ҳудудларни комплекс 
ривожлантириш ва давлат корхонала-
рини хусусийлаштириш дастурларини 
амалга оширишга алоҳида эътибор 
қаратилмоқда.

Марказий Осиёда минтақавий 
инфратузилмавий лойиҳаларни илга-
ри суриш масалалари юзасидан ҳам 
фикр алмашилди.

ЎзА

ЖА²ОН БАНКИ МАМЛАКАТИМИЗДАГИ 
ОРТГА ¯АЙТМАС ИСЛО²ОТЛАР 

ДАСТУРИНИ ИЗЧИЛ ВА ²АР ТОМОНЛАМА 
¯ªЛЛАБ-¯УВВАТЛАШГА ТАЙЁР

Ўзбекистон Республикаси Президенти Шавкат Мирзиёев 
1 июнь куни Жаҳон банкининг Европа ва Марказий Осиё минтақаси 

бўйича вице-президенти Антонелла Бассанини қабул қилди.

Ўзбекистон Республикаси Президенти Шавкат Мирзиёев “Марказий Осиё – Европа 
Иттифоқи” форматидаги навбатдаги олий даражадаги учрашувда иштирок этиш учун 2 июнь 

куни амалий ташриф билан Чўлпонота шаҳрида (Қирғиз Республикаси) бўлади.

ªЗБЕКИСТОН ПРЕЗИДЕНТИ МАРКАЗИЙ ОСИЁ 
ВА ЕВРОПА ИТТИФО¯И ЕТАКЧИЛАРИНИНГ 
ИККИНЧИ САММИТИДА ИШТИРОК ЭТАДИ

Тадбирда минтақамиз давлатларининг раҳбарла-
ри ва Европа Кенгаши Президенти Шарль Мишель 
иштирок этиши кўзда тутилган.

Кун тартибидан Марказий Осиё мамлакатлари-
нинг Евроиттифоқ билан конструктив мулоқотини 
янада ривожлантириш ва амалий ҳамкорлигини кен-
гайтириш масалалари ўрин олган.

“GSP+” тизимидан фойдаланган ҳолда ўзаро сав-
дони кўпайтириш, инвестиция ва инновация лойиҳа-
лари учун қулай шароит яратиш ва уларни илгари 
суришга кўмаклашиш, “яшил” энергетикани жорий 

этиш, Транскаспий халқаро транспорт йўлаги сало-
ҳиятини рўёбга чиқариш, рақамли ўзаро боғлиқлик, 
экология, туризм, маданият ва бошқа йўналишлар-
даги шерикликнинг долзарб жиҳатлари диққат мар-
казида бўлади.

Саммит доирасида қатор икки томонлама учра-
шувлар ўтказилиши ҳам режалаштирилган.

Қайд этиш жоизки, бундай форматдаги биринчи 
минтақавий учрашув 2022 йил 27 октябрь куни Осто-
на шаҳрида бўлиб ўтган эди.

ЎзА 

МИНТА¯А МАМЛАКАТЛАРИ 
ТАРА¯¯ИЁТИ УЧУН 

МУСТА²КАМ ЗАМИН

МАРКАЗИЙ ОСИЁ — 
ЕВРОПА ИТТИФО¯И: 

Ушбу форматдаги биринчи учрашув 2022 йил 27 ок-
тябрь куни Остона шаҳрида Тожикистон, Туркманистон, 
Ўзбекистон, Қирғизистон ва Қозоғистон раҳбарлари ҳамда 
Европа Кенгаши Президенти Шарль Мишель иштирокида 
бўлиб ўтган эди.

Ўзбекистон Президенти Шавкат Мирзиёев 2 июнь куни 
Чўлпонота шаҳрида  (Қирғизистон) бўлиб ўтадиган давлат 

раҳбарларининг Марказий Осиё ва Европа Иттифоқи  
форматидаги иккинчи саммитида иштирок этади.

КЕЙТЕРИНГ
º¿увчиларнинг ºзлаштириш даражасига 

ижобий таъсир кºрсатмо¿да  
— 23 йилдан буён бошланғич синф ўқитувчисиман, — дейди Нукус 

шаҳридаги 11-умумий ўрта таълим мактаби муаллимаси Розия 
Қодирбергенова. — Тажрибамдан биламанки, бир синфда ҳар хил 

қобилиятли болалар ўқийди. Шунинг учун уларнинг ҳар бири билан 
алоҳида ишлаш лозим. Айни пайтда синфимда 30 нафар ўқувчи бор. 

Давлатимиз томонидан бошланғич синф ўқувчиларини бепул овқат билан 
таъминлаш тизими йўлга қўйилгани жуда ажойиб иш бўлди. 

Давлатимиз раҳбари Остона шаҳри-
да ўтказилган учрашувда минтақамиз 
билан Европа Иттифоқи ўртасидаги 
ўзаро ҳамкорликни изчил чуқурлашти-
риш тарафдори экани, минтақалараро 
ҳамкорликнинг қатор устувор йўналиш-
ларига алоҳида тўхталиб, икки минтақа 
давлатларининг тинчлиги, барқарор ри-
вожланиши ва фаровонлиги манфаат-
лари йўлида “Марказий Осиё — Ев-
ропа Иттифоқи” форматида самарали 
мулоқот учун Ўзбекистон очиқ, тизимли 
ва изчил ҳамкорликка содиқлигини яна 
бир бор тасдиқлади.

Унда Марказий Осиё мамлакатлари 
ва Европа Иттифоқининг ўтган давр-
даги ҳамкорлиги якунлари сарҳисоб 
қилинди ҳамда умумий қадриятлар ва 
ўзаро манфаатлар асосидаги шерик-
ликни давом эттиришга тайёр эканлик-
лари билдирилди.

Европа Кенгаши Президенти Марка-
зий Осиё давлатлари раҳбарларининг 
минтақавий ҳамкорлик ва ўзаро боғ-
лиқликни мустаҳкамлашга қаратилган 
саъй-ҳаракатларини олқишлади. Ўз 
навбатида, Марказий Осиё давлатла-
ри раҳбарлари ЕИнинг пандемиядан 
кейин иқтисодий ривожланишни рағ-
батлантириш ва унинг салбий оқибат-
ларини бартараф этишга қўшган ҳисса-
сини юқори баҳолади. Томонлар бизнес 
юритиш учун қулай муҳит яратилиши 
минтақага хорижий сармоя, минтақада-
ги ўзаро боғлиқлик ва савдо ҳажмини 
янада оширишини таъкидлади.

Марказий Осиё давлатлари етакчи-
лари ва Европа Кенгаши раҳбарининг 
бу галги учрашувида минтақалараро 
ҳамкорликни янада мустаҳкамлаш ма-
салаларини, долзарб халқаро муаммо-
ларни муҳокама қилиш режалаштирил-
ган.

Умуман олганда, Марказий Осиё 
давлатлари ва ЕИ давлатлари ўрта-
сида дипломатик муносабатлар ўр-
натилганидан буён минтақалараро 
ҳамкорлик кўплаб йўналиш ҳамда тар-
моқларда ривожланиб, бугунги кунда 
фаровонлик ва барқарорлик йўлида 
кўп томонлама шериклик намунаси бў-
либ хизмат қилмоқда.

Ер ҳайдасанг, куз ҳайда деган-
ларидек, хазонрезги вақтида ерга 
уруғ сочган миришкорларимиз меҳ-
нати самараси бугун натижа бер-
моқда. Ғалла омборларига кириб 
келаётган юк машиналарининг охи-
ри кўринмайди. Бундан фермер ва 
деҳқонларнинг кўзи қувнаб, ҳосил-
нинг чўғи баландлигидан хурсанд 
бўлмоқда.

Бобур Баҳриддинов Касби тумани-
да бир неча йиллардан бери фермер-
лик қилиб келади. “Фазлиддин” фер-
мер хўжалиги раҳбари сифатида иш 
бошлагандан бери бирор марта бел-
гиланган режани бажармай қолган 
эмас. Бу йил ҳам 60 гектар ерининг 
15 гектарига ғалла, қолганига пах-
та эккан. Куни кеча Касби туманида 
биринчилардан бўлиб буғдойзорига 
ўримга тушди. Бу йил 55 тонна ғалла 
олди. 

— Илгари тинимсиз меҳнат қилиб, 
ғаллани етиштириб, ўрим мавсуми 
бошлангач, фермернинг даласига эга 
кўпайиб қолар, бизни биров тингла-
масди ҳам, — дейди Б.Баҳриддинов. 
— Ҳатто ўзимиз учун бир килограмм 
буғдой ололмай қолган кунларимиз 

Қувада ҳозир гилос мавсуми бош-
ланган. Миришкор боғбонлар саъй-ҳа-
ракати туфайли етиштирилган сархил 
мевалар  ички  бозорга чиқарилиши 
билан бирга, ташқи бозорга экспорт қи-
линмоқда. Ўтган мавсумда қўшма кор-
хона томонидан  60 тоннадан ортиқ ги-
лос эскпорти  амалга оширилди. Жорий 
мавсумдаги режалар бундан ҳам юқори.

Янгиликка интилиш, ҳавас билан 
меҳнат қилиш қувалик миришкорлар-
нинг қон-қонига сингиб кетган. Қаерга 
борманг, мева-чева нархи,  янги нав-

МИНТА¯А МАМЛАКАТЛАРИ ТАРА¯¯ИЁТИ УЧУН МУСТА²КАМ ЗАМИН
МАРКАЗИЙ ОСИЁ — ЕВРОПА ИТТИФО¯И: 

Ўзбекистон мазкур ҳамкорлик фор-
матида фаол иштирок этмоқда. Жум-
ладан, “Европа Иттифоқи — Марказий 
Осиё” ТИВ раҳбарларининг учрашувла-
ри мунтазам ўтказиб келинмоқда:  ху-
сусан, 18-учрашув 2022 йил 17 ноябрь 
куни Самарқанд шаҳрида бўлиб ўтди. 
Эртаси куни у ерда биринчи “ЕИ — 
Марказий Осиё” конференцияси юқори  
даражада ташкил  этилди.

Ушбу тадбирларда Европа комис-
сияси вице-президенти, Европа Итти-
фоқининг ташқи ишлар ва хавфсизлик 
сиёсати бўйича Олий вакили Жозеп 
Боррель  иштирок этди ҳамда мамлака-
тимизга ташрифи давомида Ўзбекистон 
Президенти Шавкат Мирзиёев томо-
нидан қабул қилинди. Мулоқот чоғида 
Жозеп Боррель Ўзбекистоннинг мин-
тақавий ҳамкорликни мустаҳкамлашга 
қаратилган сиёсатини олқишлади ва 
бу борада Марказий Осиё давлатла-
ри катта муваффақиятга эришганини 
таъкидлади. Унинг айтишича, Европа 
Иттифоқи минтақа давлатлари билан 
сиёсат, савдо, сармоя, рақамлашти-
риш, иқлим ўзгариши ва атроф-муҳит, 
фан ва таълим соҳаларида ҳамкорлик-
ни янада кенгайтириш ниятида.

2013 йилдан бошлаб ҳар йили  
“ЕИ — Марказий Осиё” ўртасида сиё-
сат ва хавфсизлик бўйича юқори дара-
жадаги мулоқот ҳам ўтказиб келинмоқ-
да. Охирги учрашув 2022 йил 17 май 
куни Брюсселда бўлиб ўтган.

Ўзбекистон ва Европа Ҳамжамият-
лари ўртасидаги муносабатлар 1992 
йил 15 апрелда ўзаро англашув Мемо-
рандумининг имзоланиши билан йўлга 
қўйилган. 1994 йил 16 ноябрда дипло-
матик муносабатлар ўрнатилди. 1995 
йилдан бери Брюсселда Ўзбекистон 
элчихонаси фаолият кўрсатиб келмоқда 
ва айни пайтда у ЕИ ҳузуридаги мис-
сия вазифаларини ҳам бажаради. 2011 
йилда Тошкентда Европа Иттифоқининг 
дипломатик ваколатхонаси очилди.

Ўзаро муносабатларнинг шартнома-
вий-ҳуқуқий асоси 15 та ҳужжатдан ибо-
рат бўлиб, улар Шериклик ва ҳамкор-
лик тўғрисидаги битим (ШҲТБ), Атом 
энергиясидан тинч мақсадларда фой-
даланиш соҳасидаги ҳамкорлик тўғри-
сидаги битим, ЕИнинг Ўзбекистондаги 
дипломатик ваколатхонасини ташкил 

этиш тўғрисидаги битим, Энергетика 
соҳасида ҳамкорлик тўғрисидаги мемо-
рандум, ШҲТБга ўзгартишлар киритиш 
тўғрисидаги  баённома ва Тўқимачилик 
маҳсулотларининг икки томонлама сав-
доси тўғрисидаги битимдан иборат.

2022 йил июль ойида Ўзбекистон ва 
ЕИ ўртасида уч йиллик музокаралар 
якунланди ва Брюсселда 20 йилдан 
ортиқ вақт давомида амалда бўлган 
ШҲТБ ўрнини босувчи Кенгайтирилган 
шериклик ва ҳамкорлик тўғрисидаги 
битим (КШҲТБ) матни парафланди.

Ўзбекистон — ЕИ ўртасидаги Шерик-
лик ва ҳамкорлик тўғрисидаги битимга 
мувофиқ олтита қўшма орган — Ҳам-
корлик кенгаши, Ҳамкорлик қўмитаси, 
Парламентлараро ҳамкорлик қўмита-
си, Иқтисодиёт, савдо ва инвестиция-
лар бўйича қуйи қўмита, Адлия, ички 
ишлар, инсон ҳуқуқлари ва тегишли 
масалалар бўйича қуйи қўмита, Ривож-
ланиш мақсадларида ҳамкорлик бўйи-
ча қуйи қўмита ташкил этилди.

ЕИ янги Ўзбекистонда амалга оши-
рилаётган ортга қайтмас ислоҳотлар 
стратегиясини қатъий қўллаб-қувват-
лайди. Бу ҳақда Президент Шавкат 
Мирзиёев ва Европа Кенгаши Прези-
денти Шарль Мишелнинг 2022 йил 28 
октябрь куни Тошкентда бўлиб ўтган 
учрашувида маълум қилинди. Сами-
мий ва дўстона руҳда ўтган музокара-
лар чоғида етакчилар кейинги йиллар-
да Ўзбекистон билан Европа Иттифоқи 
ўртасидаги муносабатлар сифат жи-
ҳатидан янги босқичга кўтарилиб, кенг 
қамровли тус олганини тасдиқлади.

Жорий йил 14 апрель куни Тошкент-
да Ўзбекистон Президентининг Европа 
Иттифоқи инсон ҳуқуқлари бўйича мах-
сус вакили Имон Гилмор ва Марказий 
Осиё бўйича махсус вакили Терхи Ха-
кала  билан учрашувида ҳам ЕИнинг 
қўллаб-қувватлаши  билдирилди. Уч-
рашувда Европа томони Ўзбекистон-
нинг инсон ҳуқуқларини таъминлаш, 
фуқаролик жамиятини ривожлантириш, 
гендер тенглиги, мажбурий меҳнатга 
барҳам бериш ва бошқа соҳалардаги 
ютуқларини юқори баҳолади.

Ўзбекистон ва ЕИ давлатлари ўрта-
сидаги савдода энг қулай давлат режи-
ми ўрнатилган. Сўнгги йилларда Евро-
па томонидан тақдим этилган “GSP+”  
шартлари туфайли ўзаро савдо ҳажми 
ва муваффақиятли инвестиция лойи-
ҳалари сонининг динамик ўсиши куза-
тилмоқда. Бундан ташқари, маданий-
гуманитар алмашинув соҳасида ҳам 
муҳим тадбирлар ўтказилмоқда.

Таъкидлаш керакки,  2022 йилда ЕИ 
мамлакатлари билан умумий савдо 
ҳажми 4,5 миллиард долларни ташкил 
этган бўлса, 2023 йилнинг январь-март 
ойларида бу кўрсаткич 1,8 миллиард 
доллардан ошди.

Ўзбекистоннинг ЕИдаги асосий 
савдо ҳамкорлари Германия, Чехия, 
Литва, Латвия, Италия, Франция, Ни-
дерландия ва Польша давлатлари ҳи-
собланади.

ЕИ давлатлари сармояси иштироки-
да Ўзбекистонда 1069 та корхона, жум-
ладан, 100 фоиз Европа капиталига эга 
304 та компания фаолият юритмоқда.

Европа Иттифоқи, шунингдек, Ўзбе-
кистонга икки томонлама лойиҳаларни 
амалга оширишда, фуқаролик жамия-
ти ва инсон ҳуқуқларини ривожланти-
ришни қўллаб-қувватлашда молиявий 
ва техник ёрдам кўрсатади. 2021-2024 
йилларга мўлжалланган тегишли дас-
турлар доирасида ЕИ Ўзбекистонга 83 
миллион евро ажратди.

Бундан ташқари, ЕИнинг молиявий 
ва техник ёрдами доирасида қийма-
ти 5,2 миллион евро бўлган “ЕИнинг 
Оролбўйи минтақаси учун Инсон хавф-
сизлиги бўйича кўп томонлама ше-
риклик траст жамғармасига ҳиссаси” 
лойиҳаси амалга оширилмоқда. Икки 
томонлама ҳамкорликнинг ажралмас 
қисми маданий-гуманитар ҳамкорлик 
ҳисобланади.

25 йил давомида Европа Итти-
фоқи билан биргаликда Ўзбекистон-
нинг 55 та олий таълим муассасаси 
ва ЕИга аъзо давлатларнинг 71 та 
университети иштирокида “Темпус” 
таълим дастурининг 32 миллион ев-
родан зиёд қийматдаги 80 дан ортиқ 
лойиҳаси амалга оширилди.

2014 йилдан буён “Эразмус+”  таъ-
лим дастури доирасида олий таълим 
салоҳиятини оширишга қаратилган 
бюджети қарийб 40 миллион евро бўл-
ган 40 дан ортиқ лойиҳа амалга оши-
рилди. Уларда Ўзбекистоннинг 70 га 
яқин университети, 20 дан ортиқ тар-
моқ бошқарма ва ташкилоти, шунинг-
дек, 120 га яқин Европа олий  таълим 
муассасалари иштирок этмоқда.

Минтақавий ва икки томонлама ҳам-
корлик доирасида Ўзбекистон ва ЕИ 
ўртасида ижтимоий-иқтисодий ривож-
ланиш, таълим, қонун устуворлиги, че-
гараларни бошқариш, гиёҳвандлик ва 
уюшган жиноятчиликка қарши кураш, 
транспорт, атроф-муҳитни муҳофаза 
қилиш, қишлоқ хўжалиги каби соҳалар-
да қўшма лойиҳалар амалга оширил-
моқда.

2013 йилдан буён Европа Иттифо-
қининг Ўзбекистондаги делегацияси 
“Ўзбеккино” Миллий агентлиги билан 
ҳамкорликда ҳар йили Тошкент шаҳри-
да Европа кинофестивалини ўтказиб 
келади. Ушбу фестиваль бугунги кунда  
Ўзбекистондаги энг кўзга кўринган ва 
йирик маданий лойиҳалардан бирига 

айланган. Унда ҳар йили беш мингга 
яқин томошабин қатнашади.

2016 йилдан бошлаб фестиваль ўз 
географиясини кенгайтирди ва Ўзбе-
кистоннинг бошқа шаҳарларида ҳам 
ўтказилаётир. Жумладан, 2017 йилда 
Тошкентдан ташқари Навоий ва Нукус-
да, 2018 йилда Шаҳрисабз ва Фарғона-
да, 2019 йилда Урганч, Нукус ва Жиз-
захда ташкил этилган.

Ўтган ва жорий йилда Европада 
Ўзбекистоннинг тарихий-маданий 
меросига бағишланган кўргазмалар 
катта муваффақият билан ташкил 
этилди. Ўтган йилнинг ноябрь ойи 
охирида  иккита кўргазма Париждаги 
Лувр музейида ва Араб дунёси инс-
титутида очилди. Биринчи кўргазма 
кўпроқ археологик топилмаларга 
бағишланган бўлса, иккинчисида 
XIX ва ХХ асрга оид  тўқимачилик, 
заргарлик буюмлари, гиламлар на-
мойиш  этилди. Араб дунёси  инс-
титутидаги кўргазма  жорий йилнинг 
июнь ойи охиригача ўз ишини давом 
эттиради.

Ўзбекистон Президентининг жорий 
йил май ойида ГФРга  ташрифи дои-
расида Берлин шаҳридаги жаҳонга 
машҳур Жеймс Симон галереясида  
“Ўзбекистоннинг археологик хазина-
лари. Македониялик Искандардан Ку-
шонлар салтанатигача” номли  ноёб 
кўргазма очилди.  Кўргазмага бир 
неча йил давомида тайёргарлик кў-
рилди. Унда  Берлин давлат музейла-
ри тўпламларидан 65 та ва Ўзбекис-
тон музейлари тўпламларидан 285 та 
экспонат намойишга қўйилган. Ушбу 
кўргазма 2024 йил 14 январгача да-
вом этади.

Мухтасар айтганда, юқорида қайд  
этилганлар Ўзбекистон ҳам, Евро-
па Иттифоқи ҳам ўзаро боғлиқликни 
ривожлантириш манфаати йўлида 
нафақат икки томонлама, балки мин-
тақавий форматдаги ҳамкорликни мус-
таҳкамлаётгани ва ўзаро боғлиқликни 
кенгайтираётганидан гувоҳлик беради. 
Бу эса келгусида мамлакатларимиз 
ҳамда минтақаларимиз халқларининг 
фаровонлиги  ва тараққиёти учун мус-
таҳкам замин яратади.

“Дунё” АА

Бошланиши 1-бетда

Биз ва дунё

Мавсум Бозор тамойиллари

Бу йил Қашқадарёда ғалла ўрими ҳар йилгидан бир оз олдин бошланди. 
Об-ҳавонинг ўзгариши, қуёш тафтининг эрта кўтарилиши натижасида бир ҳафта олдин бошланган 

мавсум бугун айни авж паллага кирди. Ҳозир воҳада  халқ ризқи бўлган буғдойни ўз вақтида, 
нест-нобуд қилмай ўриб олиш учун комбайнлар тинимсиз ҳаракатда. 

бўлган. Шартномада кўрсатилган 
нарх эса харажатни ҳам қопламас-
ди. Бугун барчаси кўнгилдагидек. 
Нарх ҳам юқорилади. Бир сўз билан 
айтганда, меҳнатимиз самарасини 
ўзимиз кўришга имконият яратил-
ди. Натижада рўзғоримиз бут, яшаш 
тарзимиз яхшиланди. Ўзимиз учун 
керакли имкониятларни яратяпмиз. 
Фарзандларимизни олийгоҳларда 
ўқитиб, янги машиналар оляпмиз. Да-
лада ўтган заҳматли кунларимизнинг 
роҳатини кўриш нақадар бахт экани-
ни ҳис қиляпмиз.

Воҳада Касби тумани ғалла етиш-
тириш бўйича юқори ўринларда ту-
ради. Бу йил ҳам туманда 14 200 
гектарга буғдой экилиб, жами 53 
минг тонна, яъни 31 минг тонна дав-
лат шартномаси учун, қолгани учта 
кластерларга етказиб берилади. Бу-
гун туман далаларига қишлоқ хўжа-
лиги техникаси жалб этилган бўлиб, 
асосий мақсад ўз вақтида мавсумни 
якунлашга қаратилган.

— Ўтган йили ҳам белгиланган 
шартномавий режани ортиғи би-
лан бажаргандик, — дейди Касби 
тумани ҳокими ўринбосари Илёс 

 Қурбонов. — Бу йил ҳам ҳосилдор-
лик ёмон эмас. Насиб этса, мақса-
димизга эришамиз. Бундай бемалол 
гапиришимга асос бор. Кейинги йил-
ларда деҳқон-фермерларимизнинг 
далага, ўз ишига меҳри анча ошди. 
Мисол учун, олдинлари қўшни фер-
мернинг режаси паст бажарилса 
ҳам, ёнидагисининг ҳосили омборга 
йиғиштириб кетилган. Ҳозир режа-
дан қанча ортишидан қатъи назар, 
фермер ихтиёрида қолмоқда.  Нар-
хи ҳам ўтган йилдан бошлаб уч минг 
сўмдан белгиланди. Бу эса пешона 
терининг маҳсули, ҳалол меҳнат-
нинг рағбати.

Вилоят қишлоқ хўжалиги бошқар-
маси берган маълумотларга кўра, бу 
йилги мавсумда воҳа миришкорлари 
137500 гектарга экилган буғдойдан  
давлат буюртмаси учун жами 350 
минг тонна ҳосил олишни мақсад 
қилган. Демак, тез орада хирмонлар 
донга тўлиб, кўзланган марра забт 
этилгани ҳақида хушхабарлар тарқа-
лади.

Акбар РАҲМОНОВ,
“Янги Ўзбекистон” мухбири

¯УЛАЙ ШАРТ-ШАРОИТ  
ВА ДªСТОНА АЛО¯АЛАР 

Аста-секин кунлар исиши билан юртимизда дала юмушлари ҳам 
кўпаяди. Мева ва полиз экинлари пишиб етила бошлайди. Бу эса ана 
шу боғ ва дала неъматларини  биринчилардан бўлиб ташқи бозорларга 
сотиш имкониятимизни кенгайтириш баробарида, хорижий 
давлатлар ишбилармонларининг биз билан ҳамкорликда ишлаш 
истагини оширади.   Жумладан, Қува  тумани “Мустақиллик” маҳалла 
фуқаролар йиғини ҳудудида жойлашган  “777–Куббо витамини” 
Ўзбекистон — Қозоғистон қўшма корхонаси шундай хоҳиш, қолаверса, 
мамлакатимизда чет эллик сармоядорларга яратиб берилаётган қулай 
шарт-шароит мевасидир. 

лар,  парвариш усуллари суҳбат асо-
сини ташкил этади. Боғлар, йўл бўйла-
рида  хуштаъм мевалардан истаганча 
татиб кўриш мумкин.  Сизга пешвоз 
чиққан ширинсўз соҳибкорлар, “Келинг-
лар, еб кўриш бепул”, дея очиқ чеҳра 
билан боғ ва томорқа томон бошлайди.

Боғбонлар меваларнинг нафақат 
таъми ва сифати, балки узоқ вақт сақ-
ланишига ҳам эътибор қаратмоқда. Шу 
мақсадда мева саралаш, қадоқлаш, 
сақлаш борасида замонавий техноло-
гиялардан фойдаланиш йўлга қўйилди. 

Умумий сиғими  1,5 минг тонна бўлган 
музлаткич, логистика, меҳмонхона хиз-
мати  ишга туширилиб, 30 дан ортиқ 
доимий  ва юзлаб мавсумий   иш ўрин-
лари яратилди. 

— Ўтган мавсумда  қозоғистонлик-
лар дастурхонига  600 минг доллардан 
ортиқ гилос экспорт қилинди, — дейди 
иш бошқарувчи  Жаҳонгир Зокиров. — 
Бу йил экспорт миқдорини  1 миллион 
долларга етказамиз. Эндиликда боғбон 
ва томорқа ер эгаларидан сархил ме-
валар харид  қилиш билан бирга,  ин-
тенсив усулда маҳсулот  етиштириш  
борасида истиқболли лойиҳаларни 
амалга оширишга эътибор қаратдик.  
Мазкур ишлар учун умумий қиймати 
1 миллион доллар бўлган инвестиция  
ҳисобига қақроқ  қир-адир ерларни ўз-
лаштириб, 100 гектарда гилос боғлари 
ташкил этилди. Буларнинг бари  ишлаб 
чиқариш ҳажми  ва сифатини ошириш-
да ўзига хос имкониятлар беради.

Ўзбекистон ва Қозоғистонни умумий 
боғлаб турувчи ҳамкорлик ришталари 
тобора кенгайиб бормоқда. Кейинги 
йилларда савдо-иқтисодий, маданий, 
гуманитар соҳаларда самарали алоқа-
лар янада ривожлангани қувонарли.

— Бу ерда иш бошлаганимизга беш 
йил бўлди, — дейди инвестор Бахтигул 
Бемелдинова. — Кейинги йилларда хо-
рижлик инвесторларни қўллаб-қувват-
лаш, самарали ҳамкорлик учун керакли 
шарт-шароитлар яратиб берилди. Шу-
нингдек, божхона, солиқ, банк тизими-
да амалга оширилган ислоҳотлар  тур-
ли  оворагарчилик ва  қоғозбозликларга 
чек қўйди. Маҳсулот харид қилиш, экс-
портга йўналтириш билан боғлиқ им-
кониятларимизни оширди. Айни кунда 
ҳамкорлик алоқалари ва географияси-
ни янада кенгайтиряпмиз. Эндиликда 
нафақат Қозоғистон, шу билан бирга, 
Хитой ва Жанубий Корея, Европа мам-
лакатларига ҳам сархил меваларни 
экспорт қилиш имкониятимиз ошади. 

Фарғона вилояти ҳамда Қозоғистон 
Республикаси тадбиркорлари ўртасида 
ўзаро ҳамкорлик алоқаларини ривож-
лантиришга  қаратилган   амалий ишлар 
кўлами янги босқичда кенгайиб боряпти. 
Натижада  фақат мева-сабзавот эмас, 
балки озиқ-овқат, саноат, қурилиш, ме-
тални қайта ишлаш, ҳунармандчилик 
йўналишларида ҳам узоқ истиқболли 
лойиҳалар амалга  оширилмоқда.

Маълумот ўрнида айтиш ўринлики, 
ҳозирга қадар  Қозоғистон корхонала-
ри капитали иштирокида 14 та қўшма, 
2 та хорижий корхона ташкил қилинган. 
Ўтган йилнинг ўзида умумий қиймати 2 
миллион долларлик тўғридан-тўғри хо-
рижий инвестиция ва кредит ўзлашти-
рилиб,  юзлаб янги иш ўрни яратилди.

Расулжон КАМОЛОВ,
“Янги Ўзбекистон” мухбири

ЎТГАН ВА ЖОРИЙ ЙИЛДА ЕВРОПАДА ЎЗБЕКИСТОННИНГ 
ТАРИХИЙ-МАДАНИЙ МЕРОСИГА БАҒИШЛАНГАН 
КЎРГАЗМАЛАР КАТТА МУВАФФАҚИЯТ БИЛАН ТАШКИЛ 
ЭТИЛДИ. ЎТГАН ЙИЛНИНГ НОЯБРЬ ОЙИ ОХИРИДА  ИККИТА 
КЎРГАЗМА ПАРИЖДАГИ ЛУВР МУЗЕЙИДА ВА АРАБ ДУНЁСИ 
ИНСТИТУТИДА ОЧИЛДИ. БИРИНЧИ КЎРГАЗМА КЎПРОҚ 
АРХЕОЛОГИК ТОПИЛМАЛАРГА БАҒИШЛАНГАН БЎЛСА, 
ИККИНЧИСИДА XIX ВА ХХ АСРГА ОИД  ТЎҚИМАЧИЛИК, 
ЗАРГАРЛИК БУЮМЛАРИ, ГИЛАМЛАР НАМОЙИШ  ЭТИЛДИ. 
АРАБ ДУНЁСИ  ИНСТИТУТИДАГИ КЎРГАЗМА  ЖОРИЙ ЙИЛНИНГ 
ИЮНЬ ОЙИ ОХИРИГАЧА ЎЗ ИШИНИ ДАВОМ ЭТТИРАДИ.

УШБУ МАТЕРИАЛНИ ЛОТИН ЁЗУВИГА АСОСЛАНГАН ЎЗБЕК 
АЛИФБОСИДА ЎҚИШ УЧУН МАЗКУР QR-KODНИ СКАНЕР ҚИЛИНГ.

УШБУ МАТЕРИАЛНИ ЛОТИН ЁЗУВИГА АСОСЛАНГАН ЎЗБЕК 
АЛИФБОСИДА ЎҚИШ УЧУН МАЗКУР QR-KODНИ СКАНЕР ҚИЛИНГ.

Яқинда қабул қилинган янги таҳрир-
даги Конституция ҳам халқимиз томони-
дан ижтимоий масалаларга оид қатор 
фикр-мулоҳаза ва таклифлар билди-
рилиши натижасида ижтимоий давлат 
тамойилига оид тегишли нормалар би-
лан бойитилди. У сифатли таълим ва 
тиббий хизмат, ижтимоий ҳимояланма-
ган ёки эҳтиёжманд қатламни қўллаб-
қувватлаш, қулай меҳнат шароитларида 
ишлаш, адолатли ҳақ олиш, ишсизлик-
дан ҳимояланиш, ижтимоий жиҳатдан 
эҳтиёжманд тоифаларни уй-жой билан 
таъминлашга қаратилган қоидалар би-
лан янада такомиллаштирилди.

Янги Бош қонунимизда давлат-
нинг ижтимоий мажбуриятлари би-
лан боғлиқ нормалар 3 баробар кў-
пайди. Жумладан, пенсия, нафақа ва 
бошқа ижтимоий ёрдамлар миқдори 
энг кам истеъмол харажатларидан 
оз бўлиши мумкин эмаслиги белги-
лаб қўйилди. Бу дегани, 2 миллион 
200 минг эҳтиёжманд оила давлатдан 
кафолатли моддий ёрдам олади. Бу 
жами оилаларнинг 25 фоизига тўғри 
келади, уларга ҳар йили 11 триллион 
сўм ажратилади. Ўтган йили 50 минг 
оила учун янги квартира олишга ша-
роит яратиб берилди. Бу йил 90 минг 
оилани уй-жойли қилиш марраси олин-
ган. Яқин 2-3 йилда бу рақамни 200 
мингга етказиш устида ишланмоқда. 

Янги таҳрирдаги Конституцияда Ўз-
бекистон ижтимоий давлат экани қайд 
этилди. “Ижтимоий давлат” ғояси маз-
мун-моҳияти Конституцияга киритилган 
қатор бошқа нормаларда ҳам ўз ифо-
дасини топган. 

Ижтимоий давлат ҳар бир инсон 
учун фаровон турмуш даражаси, хусу-
сан, сифатли таълим, кафолатли тиб-
бий хизмат, муносиб меҳнат шароити 
ва адолатли иш ҳақи, пенсия ва нафа-
қалар, ижтимоий ёрдам ва хизматлар 
тизими яратилган, уй-жойга эга бўлиш 
шароити мавжуд бўлган, ижтимоий 
тафовутлар юмшатилган, мувозанат-
лашган, ҳеч бир фуқаро ўз муаммола-
ри билан ёлғиз қолмайдиган адолатли 
давлатдир.

Буюк ўзбек йўли

ИЖТИМОИЙ СИЁСАТ
меµрли жамиятимизнинг 

янги ³и±фасига асос б´лмо³да

Адолатли 

Анваржон МИРКОМИЛОВ,
“Тараққиёт стратегияси” 
маркази бўлим бошлиғи

2022 йилнинг 20 декабрь куни 
 Президентимиз Олий Мажлис ва 
халқимизга Мурожаатномасида ҳам 
ушбу масалага эътибор қаратган 
ҳолда: “Биз янги Ўзбекистонни “иж-
тимоий давлат” тамойили асоси-
да қуришни мақсад қиляпмиз. Буни 
Конституцияда мустаҳкамлашимиз 
керак”, деганди. 

Ушбу қўшимчалар натижасида ни-
малар ўзгаради?

Биринчидан, ишсизликдан ҳимоя 
қилиш чораларини кўриш ва бандликни 
таъминлаш мақсадида касбга тайёр-
лаш тизими ташкил этилиши натижаси-
да фуқароларни иш билан таъминлаш 
шароитлари яратилади.

Иккинчидан, “Аёллар дафтари”, 
“Ёшлар дафтари” ва “Темир дафтар”-
га киритилган ижтимоий эҳтиёжманд 
тоифаларни уй-жой билан таъминлаш 
бўйича зарур иқтисодий шароитлар 
яратилади (ижтимоий уйлар қуриш, 
субсидиялар ажратиш ва ҳ.к.).

Учинчидан, барча учун тез ва шо-
шилинч тиббий ёрдамни ҳам ўз ичига 
оладиган тиббий ёрдамнинг кафолат-
ланган ҳажми давлат ҳисобидан кўр-
сатилиши белгиланиши тиббий хизмат 
билан қамров даражаси ва сифатини 
оширади.

Тўртинчидан, алоҳида эҳтиёжларга 
ва индивидуал имкониятларга эга бо-
лалар учун инклюзив таълим ташкил 
этилиши натижасида уларнинг ривож-
ланаётган қобилиятини ва ўз индиви-
дуаллигини сақлаб қолиш ҳуқуқини ҳур-
мат қилиш принципи амалда ишлаши 
таъминланади.

Бешинчидан, ногиронлиги бўлган 
шахслар ва аҳолининг бошқа ижти-
моий эҳтиёжманд тоифаларига ижти-
моий соҳаларда бошқалар билан тенг 
имкониятлар яратилиши натижасида 
уларнинг ҳаёт сифати ва даражасини 
оширишга эришилади.

Олтинчидан, давлат томонидан 
иқтидорли, истеъдодли болалар ва 
ёшлар тизимли қўллаб-қувватланиши 
уларга ижодий, интеллектуал ҳамда 
тадбиркорлик салоҳиятини рўёбга чи-
қариш имкониятини тақдим этади.

Ижтимоий соҳадаги муҳим чора-тад-
бирлардан яна бири пенсияга чиқиб 
ишлаётган пенсионерларни қўллаб-
қувватлаш мақсадида давлат томони-
дан уларга юз фоиз пенсиясини тўлаб 
бериш тизими жорий этилганидир. 
Охирги олти йилда мамлакатимиз бў-
йича қарийб 300 мингта ёки аввалги 
йиллардагига нисбатан 10 баробар 
кўп уй-жой қурилди. Масалан, Тошкент 
шаҳрида 1991-2016 йилларда 77,2 
минг хонадонли 1287 та кўп қаватли уй 

қурилган бўлса, 2017-2022 йилларда 
134 минг хонадонли 1481 та шундай уй 
бунёд этилган.

Хотин-қизларни ижтимоий қўллаб-
қувватлаш бўйича сўнгги йилларда ти-
зимли ишлар амалга оширилди. 2020 
йилдан ижтимоий ҳимояга муҳтож оила 
қизларига олий таълимга ўқишга ки-
риш учун 4 фоиз квота жорий этилди. 
2022-2023 ўқув йилидан олий таълим 
муассасалари, техникум ва коллежлар-
да ўқиётган хотин-қизларнинг таълим 
контрактини тўлаш учун фоизсиз таъ-
лим кредитлари бериш йўлга қўйил-
ди. Магистратура босқичида ўқиётган 
барча хотин-қизларнинг шартнома тў-
ловларини давлат томонидан қоплаш 
тартиби белгиланди. Ижтимоий эҳ-
тиёжманд оила вакиллари, етим ёки 
ота-онасининг қарамоғидан маҳрум 
талаба хотин-қизларнинг таълим шарт-
номаларини маҳаллий бюджетнинг 
қўшимча манбалари ҳисобидан қайта-
риш шартисиз қоплаш тартибига ўтил-
ди. Юқорида санаб ўтилган ишлар иж-
тимоий йўналишдаги ислоҳотларнинг 
бир қисмидир.

Бундай ўзгариш ва янгиланишлар 
кўлами қабул қилинаётган стратегик 
ҳужжатлар ва давлат дастурларида 
мунтазам давом этмоқда.

2022 йил 28 январь куни Президенти-
мизнинг “2022-2026 йилларга мўлжал-
ланган Янги Ўзбекистоннинг тараққиёт 
стратегияси тўғрисида”ги фармони қа-
бул қилинди. Унда “Инсон қадри учун” 

тамойили асосида етти  йўналишда 
100 та мақсад белгилаб олинди. 100 та 
мақсаддан 34 таси бевосита ижтимоий 
соҳани ривожлантиришга қаратилгани 
ҳам мамлакатимизда ижтимоий давлат 
ғояси илгари сурилаётганига яққол да-
лилдир.

Тараққиёт стратегиясида инсон 
қадрини улуғлашга йўналтирилган иж-
тимоий ҳимоя сиёсати бўйича қатор 
вазифалар белгилаб олинди. Хусусан, 
2026 йилга қадар эҳтиёжманд аҳоли-

ни ижтимоий нафақа ва моддий ёрдам 
билан тўлиқ қамраб олиш, 1-4-синф 
ўқувчиларини давлат бюджети маблағ-
лари ҳисобидан бепул овқат (нонушта 
ёки тушлик) билан таъминлаш, 2023 
йил 1 январдан бошлаб пенсияни ҳи-
соб-китоб қилиш учун иш ҳақининг 
максимал миқдорини пенсияни ҳисоб-
лаш базавий миқдорининг ўн бароба-
ридан ўн икки баробаригача ошириш, 
аёлларга пенсия ҳисоблашда улар-
нинг болани парваришлаш таътилида 
бўлиш вақтининг ҳаммасини жамла-
ганда иш стажига қўшиб ҳисобланади-
ган 3 йиллик даврни 6 йилга ошириш 
ҳамда болаликдан ногиронлиги бўлган 
болаларга 18 ёшгача қаралган даврни 
пенсия тайинлашда иш стажига қўшиб 
ҳисоблаш шулар жумласидандир. Шу-
нингдек, ижтимоий ҳимояга муҳтож 
фуқароларга жиноят ишлари билан 
бир қаторда фуқаролик ва маъмурий 
ишлар бўйича ҳам давлат ҳисобидан 
бепул юридик ёрдам кўрсатиш вази-
фалари қатъий белгилаб олинди.

Мазкур ҳужжатда аҳоли учун маж-
бурий ижтимоий кафолатларни таъ-
минлаш, эҳтиёжманд қатламларнинг 
ижтимоий ҳимоясини кучайтириш қайд 
этилди. Унда, хусусан, аҳолининг муҳ-
тож қисмини замонавий протез-ортопе-
дия буюмлари ва реабилитация воси-
талари билан таъминлаш даражасини 
60 фоизга етказиш, мажбурий ижти-
моий кафолатлар бўйича қонунчилик-
ни тизимлаштириш ва такомиллашти-

риш, белгиланган ижтимоий  ҳимоянинг 
 қатъий таъминланишини назорат қи-
лиш, мажбурий ижтимоий кафолатлар-
дан, шу жумладан, ижтимоий ҳимоя 
турларидан фойдаланиш имконияти-
ни соҳани рақамлаштириш ҳисобига 
кенгайтириш, ушбу жараёнга очиқлик 
ва шаффофлик тамойилларини жорий 
қилиш чора-тадбирларини амалга оши-
риш қатъий белгиланди.

Жорий йил 28 февраль куни 
 Президентимизнинг “2022-2026 йил-
ларга мўлжалланган Янги Ўзбекис-
тоннинг тараққиёт стратегиясини 
“Инсонга эътибор ва сифатли таълим 
йили”да амалга оширишга оид давлат 
дастури тўғрисида”ги фармони қабул 
қилинди. Мазкур давлат дастурида 
ҳам аҳолини ижтимоий қўллаб-қув-
ватлашга оид қатор вазифалар белги-
лаб олинган.

Бу йилги давлат бюджетида 130 
триллион сўм (жами харажатларнинг 
салкам 50 фоизи) ижтимоий соҳага 
йўналтирилмоқда. Жорий  йилнинг 
ўзида ёшларни ва хотин-қизларни 
қўллаб-қувватлашга 6,6 триллион сўм 
ажратилиши режалаштирилган, ушбу 
мақсадларга ажратилаётган маблағ 
ўтган йилдагига нисбатан 1,5 баробар 
кўп.

Шу билан бирга, аҳолининг иж-
тимоий ҳимояга муҳтож қатлами 
(ногиронлиги бўлган шахслар, оғир 
беморлар, кексалар ва бошқалар)
га миграция ва фуқароликни расмий-
лаштириш соҳасидаги давлат хизмат-
ларини доимий яшаш ёки вақтинча 
турган жойига чиқиш орқали кўрса-
тилган хизмат учун қўшимча тўлов 
ундирилмаган ҳолда кўрсатишни йўл-
га қўйиш борасидаги вазифалар ҳам 
белгиланди.

Ҳужжатда, шунингдек, ногиронлик-
ни белгилашда фуқароларга қўшимча 
енгилликлар яратиш мақсадида 2023 
йил 1 апрелдан бошлаб ногиронликни 
идоралараро электрон маълумотлар 
алмашинуви асосида ногиронлик бел-
гилари аниқ кўриниб турган, анатомик 
нуқсонлари бўлган, шунингдек, нохуш 
клиник прогнозга эга касалликлар ва 
асоратларда фуқароларнинг иштиро-
кисиз белгилаш қайд этилди.

Бундан ташқари, “Янги Ўзбекистон” 
массивларини ривожлантириш ва 
аҳолининг уй-жойга бўлган талабини 
қондириш мақсадида 2023 йилда ана 
шундай массивлар ва 161 та бош-
қа жойда, жумладан, хусусий пудрат 
ташкилотлари томонидан янги уй-
жойлар қуришнинг йиллик ҳажми 1,6 
баробар оширилиб, 90 мингга еткази-
лади. Бунда уй-жой ҳамда ижтимоий, 
савдо объектларини лойиҳалашти-
риш, қуришда автотранспорт восита-
лари тураргоҳлари, шу жумладан, кўп 
қаватли ва ер ости автотураргоҳлар 
мажбурий равишда барпо этилиши 
таъминланади. 32 минг фуқарога бо-
зор тамойилларига асосланган ипо-
тека кредитлари, шунингдек, 11 минг 
фуқарога бошланғич бадал ва фоиз 
тўловларининг бир қисмини қоплаш-
га субсидиялар ажратиш учун давлат 
бюджетидан етарли маблағ йўнал-
тириш, аҳолини бозор тамойиллари 

асосида ипотека кредитлари орқали 
уй-жой билан таъминлашнинг янги 
тартиби доирасида мулк ҳуқуқи бўйи-
ча уй-жойга эга бўлмаган фуқаролар 
учун Тошкент вилоятида тажриба-
синов тариқасида “Менинг биринчи 
уйим” дастурини амалга ошириш каби 
устувор вазифалар белгиланди.

2023/2024 ўқув йилидан бошлаб 
барча вилоятлар ва Тошкент шаҳ-
рида бошланғич синф ўқувчиларини 
бепул овқат билан таъминлаш йўлга 
қўйилиши кўп минг сонли ота-оналар 
ва ўқитувчилар учун қувонарли бўл-
ди. Зеро, соғлом ва баркамол авлод-
гина олдимизга қўяётган катта-катта 
марраларга эришишда камарбаста 
бўлади.

Аҳоли саломатлигини асраб-авай-
лаш борасида ҳам қатор вазифалар 
белгилаб олинди. Хусусан, 2023 йилда 
30 та оилавий поликлиника, 110 та ои-
лавий шифокорлик пункти ва 520 та-
гача ихчам маҳалла тиббиёт пункти 
ташкил этилади. Шунингдек, 18-40 
ёшли 12,6 миллион аҳолини профи-
лактик кўрикдан ўтказиш, 40 ёш ва 
ундан катта ёшдаги сурункали ка-
саллиги бўлмаган 6,3 миллион киши-
ни юрак қон-томир касалликлари ва 
қандли диабет, 3 миллион аҳолини 
онкологик касалликларни эрта аниқ-
лаш бўйича скрининг текширувлар-
дан ўтказиш бу борадаги амалий 
ишларнинг давоми бўлади. Шу би-
лан бирга, спинал мушак атрофияси 
билан касалланган 112 болани до-
ри-дармон билан таъминлаш ҳамда 
заиф эшитувчи 250 дан ортиқ бола-
да кохлеар имплантация операция-
лари ўтказиш, бундай операциялар 
ўтказилган 132 болада нутқ процес-
сорларини алмаштириш чораларини 
кўриш савобли ва меҳрли ишларнинг 
бир қисми сифатида белгиланди. 

2023 йил якунига қадар ногиронлиги 
бўлган шахсларни амбулатор ва ста-
ционар шароитда бепул тиббий-ижти-
моий реабилитация чоралари билан 
қамраб олиш кўламини 30 мингга ет-
казиш белгилангани ҳам инсон қадри 
учун юритилаётган давлат сиёсатининг 
намунасидир.

Давлат дастурида оғир ижтимоий 
аҳволга тушиб қолган 75 минг нафар 
ишсиз хотин-қизни давлат ҳисоби-
дан меҳнат бозорида талаб юқори 
касб-ҳунарларга ўқитиш вазифаси 
белгиланган эди. Ушбу банд ижро-
сини таъминлаш мақсадида 77 минг 
963 хотин-қизнинг манзилли рўйхати 
шакллантирилди. Рўйхат асосида ҳар 
бир ҳудуднинг ўзига хос драйверидан 
ҳамда хотин-қизларнинг қизиқишлари-
дан келиб чиқиб, январь-март ойлари 
давомида туман (шаҳар) камбағаллик-
ни қисқартириш ва бандликка кўмакла-
шиш марказлари йўлланмаси орқали 
21,6 минг хотин-қиз касб-ҳунарга ўқи-
тишга жалб қилинди.

Юқоридагилардан кўринадики, Ўз-
бекистондаги ислоҳотларнинг асосий 
мақсади инсонни рози қилиш, бахтли 
қилишга  қаратилган. Зеро,  халқимиз 
эртага ёки келажак-
да эмас, бугун фаро-
вон турмуш кечириши 
 керак.

Бошланиши 1-бетда

УШБУ МАТЕРИАЛНИ ЛОТИН ЁЗУВИГА АСОСЛАНГАН ЎЗБЕК 
АЛИФБОСИДА ЎҚИШ УЧУН МАЗКУР QR-KODНИ СКАНЕР ҚИЛИНГ.

2022 йил 28 январь куни 
Президентимизнинг  
“2022-2026 йилларга 
мўлжалланган Янги 
Ўзбекистоннинг 
тараққиёт стратегияси 
тўғрисида”ги фармони 
қабул қилинди. Унда 
“Инсон қадри учун” 
тамойили асосида 
етти йўналишда 100 та 
мақсад белгилаб олинди. 
100 та мақсаддан  
34 таси бевосита 
ижтимоий соҳани 
ривожлантиришга 
қаратилгани ҳам 
мамлакатимизда 
ижтимоий давлат ғояси 
илгари сурилаётганига 
яққол далилдир.

Президентимиз раислигида бундан  
икки йил олдин — 2021 йил 8 июнь куни 
ўтказилган видеоселектор йиғилишида 

Сув хўжалиги вазирлиги маълумот-
ларига кўра, ҳозирги кунда республика-
мизда 450 минг гектар ёки суғорилади-
ган майдонларнинг 15 фоизи лазерли 
технологияда текисланган. Агар бундай 
ерлар 2 баробар кўпайтирилса, яна 900 
миллион метр куб сув тежалади, қўшим-
ча 200 минг гектарда сув таъминоти ях-
шиланади.

Шунинг учун жорий йилда соҳага 
мингта лазерли текислагич олиб кели-
ниши, кластерлар томонидан фермер-
ларга ана шу техник воситалар ёрда-
мида хизмат кўрсатиш йўлга қўйилиши 
белгиланди. Сўнгги йилларда 400 минг 
гектарда томчилатиб ва ёмғирлатиб су-
ғориш технологиялари жорий қилинган 
бўлса, бу йил яна 80 минг гектар май-
донда ишлар бошланган.

Президентимиз бу хусусда шу йил 18 
апрель куни сув хўжалигида ва фарма-
цевтика саноатида амалга оширилаёт-
ган лойиҳалар ҳамда келгуси вазифалар 
муҳокамаси юзасидан ўтказилган йиғи-
лишда ҳам алоҳида таъкидлаган эди. 
Яъни унда сув хўжалигидаги 4 та катта 
асосий масала — сув йўқотилиши, на-
сос станцияларининг энергия истеъмоли 
кўплиги, сув захиралари камлиги ҳамда 
сув тежовчи технологиялар муҳокама қи-
лингани бежиз эмас. 

Гап сув сарфини камайтириш, унинг 
ҳар томчисидан самарали фойдаланиш 
тўғрисида борар экан, давлатимиз раҳ-
барининг 2022 йил 1 мартдаги “Қишлоқ 
хўжалигида сувни тежайдиган техно-
логияларни жорий этишни янада та-
комиллаштириш чора-тадбирлари тўғ-
рисида”ги қарорига алоҳида тўхталиш 
жоиз. Негаки, ушбу қарорга асосан 2022 
йилда республика бўйича 89,8 минг гек-
тарда томчилатиб, 16,2 минг гектарда 
ёмғирлатиб, 5,7 минг гектарда дискрет, 
72,9 минг гектар майдонда эгилувчан 
қувурлар орқали ва 36 минг гектар май-
донда эгатга плёнка тўшаб суғориш ти-
зимлари жорий қилинди. 

Қарийб 243 минг гектар экин майдони 
лазер ускунаси ёрдамида текисланди. 
Натижада сув сарфи тежаладиган май-
донлар 1 миллион гектардан ошиб, қиш-
лоқ хўжалиги умумий экин майдонининг 
25 фоизи қамраб олинди. 

Сувни тежайдиган технологияларни 
жорий қилган қишлоқ хўжалиги маҳсулот-
лари ишлаб чиқарувчиларига субсидия-

долзарб мавзу

Қишлоқ хўжалиги

ФОЙДАЛАНИШГА КИРИТИЛГАН ЕРЛАР

Катта мабла¢ ва ресурсларни тежашнинг энг самарали усули

лар бериш тизими такомиллаштирилиб, 
“Agro-subsidiya” ягона ахборот тизими 
ишга туширилди. Ҳозир кластер ва фер-
мер хўжаликларига субсидия ушбу тизим 
орқали онлайн тарзда ажратиб берил-
моқда.

60 фоизгача сув иқтисод 
қилинади 

Мутахассислар бундай технология-
ларни тўртта — томчилатиб, ёмғирла-
тиб, дискретли (пульсар) ҳамда лазерли 
мослама ёрдамида текисланган ерларни 
суғоришга ажратади. Табиийки, булар-
нинг бари бир мақсад — сувни тежашга 
қаратилган. Айтайлик, эгатлаб суғоришда 
инфильтрация ва буғланиш сабабли сув 
кўп исроф бўлади. Экинлар томчилатиб 
суғорилганда эса сув билан бирга зарур 
ўғитлар ҳам илдизга узатиб берилади. 
Натижада пахта ва буғдой ҳосилдорлиги 
30, мевали дарахтлар ва сабзавот экин-
лари ҳосилдорлиги 50 фоизгача  ошади. 
Гектаридан ўртача 30 фоизгача минерал 
ўғитлар, 35 фоизгача ёнилғи ва мойлаш 
материаллари ҳамда механизация ре-
сурслари, энг асосийси, 60 фоизгача сув 
иқтисод қилинади.

Ёмғирлатиб суғориш тизимининг ту-
рига қараб, сувни турли манбалардан — 
мобиль, ҳаракатланадиган ускуна бўлса, 
далага махсус келтириладиган канал, да-
ланинг ўртасига ўтказилган қувур, ер ости 
қудуғидан олиш мумкин. 

Ёмғирлатиб суғориш тупроғи ғовак ва 
сув ўтказувчанлиги кучли майдонларда 
илдизи унчалик чуқур кетмайдиган (попук 
илдизли) экинлар, айниқса, сабзавотлар 
ва далага ёйиб экиладиган экинларни 
парваришлашда яхши самара беради.

Эрозияга мойил енгил тупроқли, ер 
юзаси нотекис бўлган адир майдонла-
рида ҳам экинларни ёмғирлатиб суғо-
риш тизимларидан фойдаланиш иқти-
содий жиҳатдан фойдали. Тез-тез кучли 
шамол бўлиб турадиган ҳамда тупроғи 
сув ўтказувчанлиги паст бўлган ҳудуд-
ларда ушбу усулни қўллаш тавсия қи-
линмайди. 

Ёмғирлатиб суғоришнинг “Кенг қам-
ровли” (CENTER PIVOT) тизими ҳара-
катланадиган (ғилдиракли) минораларга 
бириктирилган қувурлар ёрдамида иш-
лайди. Тизим нархи 1 гектарига 20-22 

миллион сўмни ташкил қилади. Одатда, 
ернинг рельефи ва жойлашишига қараб 
50-100 гектаргача майдонларда фойда-
ланилади. 40 фоизгача сув, 90 фоизгача 
қўл меҳнати, 30 фоизгача минерал ўғит-
ларни тежаши унинг асосий афзаллиги 
ҳисобланади. Фойдаланиш муддати эса 
15-20 йил. Мазкур технология, асосан, 
АҚШ, Туркия, Испания ва Хитойдан им-
порт қилинади. Юртимизда ҳозирча бит-
та корхонада шундай технология ишлаб 
чиқарилади. 

“Мобиль” тизими орқали эса экинлар 
қишлоқ хўжалиги машиналари ёрдамида 
шлангли ғалтак ва махсус пуркагич (пуш-
ка) билан суғорилади. Тизимда минимал 
бошланғич сармоялар билан иш кучи 
сезиларли даражада камайтирилади. Ти-
зим нархи 1 гектарига 15-20 миллион сўм 
атрофида. Бир дона машина нархи 250-
300 миллион сўм. Одатда, битта тизим 20 
гектаргача майдон учун режалаштирила-
ди. Сув, ишчи кучи, минерал ўғитларни 
тежашдан ташқари, электр таъминоти 
бўлмаган майдонларда дизель ёқилғиси-
дан фойдаланиш имкони борлиги асосий 
устунлигидир. Ушбу технология ҳам Тур-
кия ва Хитойдан келтирилади. Маҳаллий 
ишлаб чиқарувчи корхоналар томонидан 
тизимнинг айрим бутловчи қисмлари иш-
лаб чиқарилади.

Суғоришнинг яна бири усули 
 “Спринклер” — стационар калта пурковчи 
ускуна ёрдамида сув етказиб берадиган 
ёмғирлатиб суғориш тизими бўлиб, қувур-
дан чиқаётган сув кучи пуркагич орқали 
айланма ҳаракатга келтирилади. Ушбу 
тизим инсон томонидан қисман назорат 
қилишни талаб этади, нархи гектарига 25-
30 миллион сўм. Тежамкорлиги юқорида-
ги тизимлардек анча ижобий. 

Ерни лазерли текислаш орқали сувни 
тежаш ҳам ўзига хос усул ҳисобланади. 
Масалан, анъанавий ер текислаш усул-
ларини қўллашда ёки ер умуман текис-
ланмаганда сувнинг дала бўйлаб ёйи-
лиши бир текис кечмайди. Ернинг ботиқ 

Ўзбек деҳқонлари 
маҳсулоти жаҳон бозорида 

ўз ўрнига эга

Очиғи, юртимизда етиштирилган 
қишлоқ хўжалиги маҳсулотларига та-
лаб юқори. Бунинг сабаби оддий: Ўз-
бекистон — қуёшли мамлакат. Офтоб 
нуридан тўйинган, яъни табиий етилган 
ҳар қандай маҳсулотнинг қадри баланд 
бўлади. Мисол учун,  Паркент тумани-
даги “AgroStar Expo” МЧЖ далаларидан 
териб олинаётган гилос ўтган йиллари 
Россия, Германия, Хитой каби давлат-
ларга экспорт қилинганди. Жамият бош 
агрономи Жўрабек Пўлатовнинг таъкид-
лашича, бу йилдан бошлаб улар сафига 
Индонезия ҳам қўшилган. Эътиборлиси, 
жамиятга қарашли 110 гектарлик боғ 
тўлиқ томчилатиб суғориш техноло-
гияси билан жиҳозланган. Бунинг учун 
ҳар гектар ерга ўртача 45 миллион сўм 
сарфланган. 

Боғ ҳали ёш — 2019 йилда ташкил 
этилган. Гилос, олма, нок кўчатларининг 
айримлари кейинги йилдаёқ ҳосилга 
кирган бўлса, йилдан-йилга ҳосилдор-
лик ортиб бориши ҳисобига жорий йилги 
ҳосил чўғи анча баланд. Харажат ортиғи 
билан қопланади. Шу боис, жамоа яқин 
вақтда янги лойиҳаларни ишга тушириш 
ниятида.   

Тумандаги бу каби тежамкор техно-
логия қўллаётган хўжаликлар сирасига 
“Аgro Elit” МЧЖни ҳам киритиш мумкин. 
Айтиш жоизки, ушбу жамоа бу борада 
анча тажрибага эга. Чунки парваришла-
наётган дарахтлар етти йиллик. Жамоа 
тежамкор технология самарасини алла-
қачон ўз фаолияти мисолида ҳис қилган.   

— Ҳудудимиз деҳқончилик ва боғдор-
чилик учун қулайлиги  одамларимизнинг 

бахти, — дейди Паркент туман фермер, 
деҳқон хўжаликлари ва томорқа ер эга-
лари кенгаши раиси Фахриддин Руҳид-
динов. — Чунки бизда айнан шу юмуш 
орқасидан даромади ва турмуши яхши-
ланиб бораётган оилалар кўп. Тармоққа 
сув тежовчи технологияларни қўллашга 
жиддий эътибор қаратилаётгани эса деҳ-
қончилик маданиятини янада оширяпти. 
Яъни одамлар ҳам, тадбиркор ҳам, фер-
мер ҳам сувни кам сарфлаб, юқори ҳосил 
олиш мумкинлигини тушуниб етяпти.

Паркент тумани бўйича 2023 йил ёзги 
мавсум учун қишлоқ хўжалик ерларини 
суғоришга 80,1 миллион метр куб лимит 
ажратилган. Туман манзилли дастурига 
асосан, бу йил 1300 гектар, шундан 800 
гектар узумзор, 400 гектар боғ ва 100 
гектар бошқа экин майдонларида сув 
тежовчи технологияларни жорий қилиш 
режалаштирилган. Ҳозиргача 549 гектар 
боғ — ток, сабзавот экинлари майдон-
ларида шундай тизимни қўллаш йўлга 
қўйилди. 

Ирригация тизимида сув йўқотилиши-
ни камайтириш мақсадида 4,81 километр-
да тозалаш ишлари амалга оширилди. 
Сув ресурслари харажатларини мақбул-
лаштириш юзасидан истеъмолчилар би-
лан махсус сув хизмати бўлими шартно-
малар расмийлаштириб бормоқда. 

Жорий йилнинг январь-апрель ойлари-
да Ўзбекистондан 359,2 минг тонна мева-
сабзавот маҳсулотлари экспорт қилинган. 
Яъни 256,1 миллион долларлик маҳсулот 
четга сотилган. Бу эса 2022 йилнинг мос 
даврига нисбатан 6,5 фоизга кўп.

Асосий савдо йўналишлари — Россия, 
Покистон, Хитой ва Қозоғистон бўлса, 
импортчилар сафида Афғонистон, Қир-
ғизистон, Беларусь, Туркия, Ироқ ҳамда 
Эрон бор.

Макроиқтисодий ва ҳудудий тадқиқот-
лар институти таҳлилларига қараганда, 
мева-сабзавотлар экспортида қиймат 
жиҳатидан энг катта улушни мош — 13,7 
фоиз, майиз — 10,4, қуритилган қора 
олхўри — 7, помидор — 6,1,  карам — 
5,1, янги узилган узум — 4,3, пиёз — 4,3 
ҳамда анор — 3,3 фоизни ташкил этади. 
Бу яхши жиҳат. Бинобарин, экспорт қў-
шимча даромад ва имконият яратади. 

Президентимиз ўтган йили қишлоқ 
хўжалиги ходимларига йўллаган байрам 
табригида дунёда озиқ-овқат тақчиллиги 
тобора ортиб, минтақамизда чўллашиш 
жараёни кучайиб бораётгани қишлоқ хў-
жалиги ходимлари олдига ҳам долзарб 
вазифалар қўяётганини, шунинг учун 
ушбу йўналишда бошланган ислоҳотлар 
изчил давом эттирилишини таъкидлаган 
эди. Қишлоқ хўжалигида сув таъминоти-
ни яхшилаш, сув хўжалиги инфратузил-
масини модернизация қилиш, тармоққа 
тежамкор усулларни қўллаш борасидаги 
бугунги лойиҳалар эса 
келгусида ўз натижаси-
ни кўрсатиши муқаррар. 

а³оли фойдасига хизмат ¿илмо¿да

Мўл ҳосилга кирган полиз ва боғларни кўрганда, мана шундай гўзал 
манзара ўрнида бир вақтлар қуп-қуруқ дашт бўлгани ҳеч кимнинг 
хаёлига келмайди. Аҳоли томорқасидан самарали фойдаланиш, қишлоқ 
хўжалиги соҳасини ҳар томонлама қўллаб-қувватлаш, озиқ-овқат 
хавфсизлигини таъминлашга қаратилаётган алоҳида эътибор туфайли 
бугун аграр тармоқда салмоқли ўзгаришлар бўй кўрсатмоқда. 

Феруза ЖЎРАЕВА, 
“Янги Ўзбекистон” мухбири

қишлоқ хўжалиги ва тадбиркорликни 
ривожлантириш орқали аҳоли банд-
лигини таъминлаш ҳамда озиқ-овқат 

маҳсулотлари ишлаб чиқариш ҳажмини 
кўпайтириш масалалари кўриб чиқил-
ган, мазкур масалалар ечимида ўзлаш-
тирилмаган ерлар асосий омил экани 
таъкидланиб, қишлоқ хўжалиги ерла-
рини 10 йил муддатга деҳқончилик учун 
ижарага бериш тартибини жорий қилиш 
муҳим вазифалардан бири сифатида 
белгиланган эди. 

Ўз номидан ҳам маълумки, ўзлашти-
рилмаган ерлар ҳеч қандай иқтисодий 
самара бермайди. Агар у ўзлаштирилса, 
албатта, катта самара беради. Бирин-
чидан, ишсиз юртдошларимиз бандлиги 
таъминланади, иккинчидан, ўзлашти-
рилган ерда етиштирилган маҳсулот ҳам 
минглаб оилаларга даромад келтиради, 
ҳам бозорларимиз тўкинлигига хизмат 
қилади, иқтисодиётимизга яхшигина наф 
келтиради. Буни ерларни ижарага бериш 
тартиби йўлга қўйилганига бор-йўғи икки 
йил бўлганига қарамай, катта натижалар-
га эришаётган миришкорлар фаолияти 
мисолида ҳам кўриш мумкин. 

Навоий вилоятида ҳудуднинг табиий 
иқлим шароити, тупроқ таркибини эъти-
борга олган ҳолда бошланган бу борада-
ги ишлар бугун ўзининг ижобий самараси 
билан кўрган кўзни қувонтирмоқда.

Масалан, Хатирчи туманидаги бўш ер-
лар ўзлаштирилиб, мевали боғлар бар-
по этилди. Чунончи, “Хатирчи келажаги 
сари” фермер хўжалигига қарашли дала 
майдонида ердан унумли фойдаланиш 
мақсадида қатор ораларига полиз ва дук-
какли экинлар экилиб, бугунги кунда мўл 
ҳосил бермоқда. 

— Боғдорчилик, умуман, деҳқончилик 
яхши касб, меҳнатингизга яраша фой-
да кўраверасиз, — дейди фермер хўжа-
лиги раҳбари Мақсуд Исматов. — Ерни 
ташаббускор аҳолига беришдек самара-
ли тизимнинг йўлга қўйилганидан бугун 
кўпчилик манфаатдор. Зеро, ушбу ти-
зим минглаб оилаларни иш ва даромад 
билан таъминламоқда. Икки йил аввал 
каттагина ерни ижарага олиб, ток ва олма 
кўчатларини эккан эдик. Бу йил ҳосилдан 
умидимиз катта. Вақт ва ердан унумли 
фойдаланиш учун қатор ораларига полиз 
ва дуккакли экинлар экканмиз. 170 гек-
тарга тарвуз экилган. Ҳосили кутганимиз-
дан ҳам яхши. 20 минг тонна маҳсулот 
олишни режа қилганман.  

Нарх-наво барқарорлиги, арзончиликни 
таъминлашда биринчи муҳим жиҳат бо-
зорда таклифни кўпайтириш ҳисоблана-
ди. Таклифни кўпайтириш учун маҳсулот 
етиштириш ҳажмини ошириш талаб эти-
лади. Бу эса, ўз навбатида, ердан унумли 
фойдаланиш заруратини пайдо қилади.

Фермер ҳам шу мақсадда ерни ўзлаш-
тириш жараёнида 18 та тик қудуқ қазиб, 
қақраган ерга обиҳаёт чиқарди. Ҳовузлар 
қазилиб, кафолатли сув таъминоти тизи-
ми яратилди. Ҳовузларда тўпланган сув 
зарур минерал ўғитлар билан тўйинти-
рилиб, сўнг томчилатиб суғориш тизими 
орқали экинларга йўналтирилади. 

“Хатирчи келажаги сари” фермер хў-
жалигида 200 та мавсумий ва 20 та дои-
мий иш ўрни яратилган. Шунингдек, на-
манганлик ўттизга яқин оила вакиллари 
билан тажриба алмашилмоқда.  

— Иш бошлашимиздан олдин мазкур 
фермер хўжалигига қарашли ерда экин 
унишига, очиғи, бир оз шубҳаланган-
дик, — дейди наманганлик Деҳқонбой 
Дастуршоҳов. — Лекин меҳнатдан қоч-
масанг, ҳосил ҳам, даромад ҳам яхши 
бўлар экан. Тупроқни мўл ҳосил бера-
диган соғлом ҳолатга келтириш катта 
меҳнат талаб қилади. Шунга яраша 
роҳати ҳам бор, албатта. Шу ерда иш-
лаб, оиламни боқяпман, кам-кўстимни 
тўлдиряпман. 

Инсон астойдил меҳнат қилса, интил-
са, бийдай чўлни ҳам ям-яшил боққа ай-
лантира оларкан. Зеро, бир вақтлар тош-
лоқ, сув чиқиши, экин униши қийин, дея 
қаралган ерлар бугун барака манбаига 
айланган. 

Термиз туманидаги Солиобод ма-
ҳалласида истиқомат қилувчи Ёқуб Жў-
раевнинг асл касби — учувчи.  Шу билан 
бирга, деҳқончиликда ҳам катта тажриба 
орттирган.

Давлатимиз раҳбарининг 2021 йил 
23 ноябрдаги “Мева-сабзавотчилик ва 
узумчиликда оилавий тадбиркорликни 
ривожлантириш, қишлоқ хўжалиги ишлаб 
чиқаришида деҳқон хўжаликларининг 
улушини ошириш чора-тадбирлари тўғ-
рисида”ги қарорига мувофиқ, аҳолига ер 
майдонлари ижарага берилди. 

Ёқуб Жўраев ҳам ушбу имкониятдан 
фойдаланиб, аукцион орқали бир гектар 
ер майдонини ўзлаштирди. Бугун ана шу 
ерда парваришланган қовун-тарвузнинг 
эртапишар навлари пишиб етилган. По-
лиз маҳсулотлари етиштиришнинг ҳам 

ўзига яраша ҳадиси бор. Бир палакдаги 
камида олти-еттитагача қовун-тарвуз ҳо-
силидан чамалаш мумкинки, хирмоннинг 
чўғи баланд.

— Аукцион орқали ер олган эдик, — 
дейди Ёқуб ака. — Бугун оилавий тадбир-
корликни яхши йўлга қўйганмиз. Тўғриси, 
бошида иккиландик, ҳосил кутилгандек 
бўлмаса, харажатларимиз бесамар кети-
шидан қўрқдик. Аммо давлат томонидан 
имконият яратилдими, ундан самарали 
фойдаланиш керак. Шунга яраша меҳнат 
қилдик. Бугун ҳосилимиз кутилганидан 
ҳам аъло. Март ойида ерга қадалган уруғ 
ҳосилга кириб, бозорга етказиб бериляп-
ти. Олдинда тўйлар кўп, фарзандларим 
учун алоҳида уй-жой қилишим керак. 
Барча харажатларни мана шу ердан 
олинадиган даромад ҳисобига қоплай-
миз. Баъзан ерни ўзлаштириб, ундан 
фойдалана олмаганлар ҳақида эшитиб 
қоламан. Демак, улар ерга бор меҳрини 
бермаган. 

Кези келганида таъкидлаш жоиз, Со-
лиобод маҳалласининг асосий ўсиш 
нуқтаси, яъни драйвери — деҳқончи-
лик. Давлатимиз раҳбарининг тегишли 
қарорига кўра, 2022 йилда 151 та лотга 
жойлаштирилган 30,2 гектар ер майдо-
ни аукцион орқали фуқароларга ажратиб 
берилди. Ана шу ер майдонларида Ёқуб 
ака каби миришкорлар мўл ҳосил етиш-
тириб, шунга яраша яхшигина даромад 
олмоқда. 

Инсон яшаши, ризқ топиши, турмуши-
ни фаровон қилиши учун зарур бўлган 
ернинг ҳар қаричи олтинга тенг. Ундан са-
марали фойдаланиш қишлоқ хўжалигини 
барқарор ривожлантириш баробарида, 
фаровонлигимизнинг 
мустаҳкам пойдевори 
бўлиб хизмат  қилади. 

Дилшод УЛУҒМУРОДОВ,
“Янги Ўзбекистон” мухбири

УШБУ МАТЕРИАЛНИ ЛОТИН ЁЗУВИГА АСОСЛАНГАН ЎЗБЕК 
АЛИФБОСИДА ЎҚИШ УЧУН МАЗКУР QR-KODНИ СКАНЕР ҚИЛИНГ.

УШБУ МАТЕРИАЛНИ ЛОТИН ЁЗУВИГА АСОСЛАНГАН ЎЗБЕК 
АЛИФБОСИДА ЎҚИШ УЧУН МАЗКУР QR-KODНИ СКАНЕР ҚИЛИНГ.

АНЪАНАВИЙЛИКДАН 
ЗАМОНАВИЙЛИККА ªТИШ

Бугун бутун дунёда сув тақчиллиги тобора ортиб боряпти. 
Бу, айниқса, суғориш мавсумида яққол сезилмоқда. Шу боис, 
иш услубини ўзгартириб, суғоришда анъанавийликдан замонавийликка 
ўтиш зарур. Чунки мазкур усуллар тобора танқис бўлиб бораётган 
сувни бир неча баробар тежаш асносида ҳосилдорликни оширишда 
ҳам қўл келади. Бу амалда исботланган ҳолат. 

жойларига сув кўп тўпланиб, ортиқча 
намлик ҳосил бўлади. Даланинг нисба-
тан баланд жойларига эса, аксинча, сув 
етиб бормайди, экинга намлик етмайди. 
Натижада ўсимлик ривожланиши турлича 
кечади. Ҳосилдорлик кутилган даражада 
бўлмайди. Ерни лазерли текислаш бу 
каби камчиликларни бартараф этади. Бу 
фермер учун қатор афзалликларга эга. 
Аввало, сувнинг ер юзаси бўйлаб бир 
текис ёйилиши туфайли ер нишаблиги 3 
сантиметрга тенг бўлади. Сув тежамкор-
лиги 25 фоизга етади. 

Булар — бугунги кунда бутун дунё, 
шу жумладан, мамлакатимиз қишлоқ 
хўжалигида қўлланилаётган ва тобо-
ра оммалашиб бораётган сув тежовчи 
технологиялар. Муҳими, деҳқону фер-
мерларимиз сувни тежаш давр талаби 
эканини яхши англаб, ўз хўжаликларида 
бу усулни кенгроқ ва кўпроқ қўллашга ин-
тилмоқда. Бу борада давлатимиз уларни 
қўллаб-қувватлаб турибди. Лекин мазкур 
технологияларни ўзимизда ишлаб чиқа-
ришни янада кенгайтириш керак. Чунки 
бу давр талаби ва эҳтиёжи. Шунда жа-
раён тезлашиб, оммалашиб кетишига 
йўл очилади.

Илгари болаларнинг бири овқатланса, 
иккинчисининг овқатланишга пули бўл-
масди. Шунингдек, кўплаб болалар дарс 
пайтида ошхонага боришни ўйлаб ўтирар-
ди. Ҳозир барчасининг бир вақтда бепул 
овқатланишига имконият яратилди. Бу 
болаларнинг руҳиятига ижобий таъсир 
қиляпти. Энг муҳими, синфда ҳамма тенг, 
бир хил шароитга эга, бир хил овқат ейди. 

Президентимизнинг 2022 йил 28 январ-
даги “2022-2026 йилларга мўлжалланган 
Янги Ўзбекистоннинг тараққиёт стратегияси 
тўғрисида”ги фармонига мувофиқ, Қора-
қалпоғистон Республикаси ва Хоразм ви-
лоятидаги мактабларнинг бошланғич синф 
ўқувчиларини босқичма-босқич бепул овқат 
билан таъминлаш тизимини йўлга қўйиш 
белгиланган эди. 

Ўтган вақтда тизимни ишга тушириш 
йўлида дастлабки қадамлар қўйилди. 
Амударё туманида бу борада муайян 
ишлар қилинмоқда. Мавжуд 85 та уму-
мий ўрта таълим мактабининг барчасида 
1-4-синф ўқувчиларини бепул овқатлан-
тириш ташкил этилган.

Давлатимиз раҳбарининг “Андижон 
давлат чeт тиллари институтини ташкил 
этиш тўғрисида”ги 2022 йил 31 майдаги 
қарори билан Андижон давлат унивeр-
ситeти чeт тиллар факультeти нeгизида 
ташкил этилган мазкур олий ўқув юрти 
бугун бир ёшга тўлди.

 Аслида, институт 60 йиллик тарих-
га эга. 1963 йил 1 сентябрда Андижон 
педагогика институти тарих-филология 
факультети таркибида инглиз ва немис 
тиллари бўйича педагог мутахассислар 
тайёрлаш бўлими очилган. 1966 йилда 
эса Андижон давлат тиллар педагогика 
институти фаолият бошлаган эди.

Албатта, бир йил тарих учун жуда қис-
қа муддат. Шундай бўлса-да, ўтган қисқа 
вақтда институт эътирофга арзигулик 
ютуқ ва марраларга эришди, деб айта 
оламиз. 

Президентимиз қарори ижросини таъ-
минлаш мақсадида институтда ҳар бир 
йўналишда режалар тузилиб, амалга 
оширишга киришилди. Ўтган 2022-2023 
ўқув йили учун қабул жараёнларига юқо-
ри даражада тайёргарлик кўрилиб, жами 
740 нафар, шундан 54 нафари 3 та ма-
гистратура мутахассисликларига, 686 на-
фари эса 7 та бакалавриат таълим йўна-
лишларига қабул қилинди.

Андижон давлат чет тиллари институ-
ти раҳбарияти ва профессор-ўқитувчила-
ри юқори малакали кадрлар ва бир неча 
хорижий тилларда сўзлаша оладиган 
филологлар, тил мутахассислари, таржи-
монлар тайёрлашга катта масъулият би-
лан киришган. Шунингдек, халқаро эъти-
роф этилган рейтинг ташкилотларининг 
юқори 1000 талигидан ўрин эгаллаган 
хорижий олий таълим муассасаси дас-
турлари асосида ўз таълим дастурлари-
ни шакллантириш, етакчи хорижий олий 
таълим муассасалари билан мустақил 
равишда қўшма таълим дастурлари ва 
илмий лойиҳаларни жорий этиш вазифа-
лари аниқ белгилаб берилган.

Бугунги замонавий таълим ва туризм-
нинг жадал ривожланиши ҳар томонлама 
профессионал таржимон ва хорижий тил-
ларни сифатли ўргата оладиган педагог 
кадрларни тайёрлашни тақозо этмоқда. 
Шу маънода, муассасада фаолият олиб 
бораётган 3 та факультет, 10 кафедра 
ва 13 та бўлимда ўз ишининг мутахасси-
си бўлган, замонавий фикрлай оладиган 
кадрлар ишлаб келмоқда. 

Институт ташкил топган кундан бош-
лаб 2022-2023 ўқув йилига тайёргарлик 
кўриш, илғор хорижий тажриба ва кадр-
лар буюртмачилари талаблари ўрганил-
ди ҳамда ўқув дастурларини шаклланти-

º¿увчиларнинг ºзлаштириш даражасига 
ижобий таъсир кºрсатмо¿да  

Кейинги йилларда олий таълим 
тизимига татбиқ этилаётган 
ислоҳотлар самарасини бугун 
юртимизда кўплаб хорижий ҳамда 
хусусий олий таълим муассасалари 
фаолият юритаётгани ва соҳада соф 
рақобат муҳити шаклланаётгани 
мисолида ҳам кўриб турибмиз. 
Қувонарлиси, чет тилларини 
ўқитиш ва шу орқали малакали 
таржимонлар ва туризм соҳаси 
ходимларини тайёрлайдиган ўқув 
юртлари сони ҳам анча кўпайди. 

Дилшод РУСТАМОВ, 
Андижон давлат чет тиллари институти ректори, 
филология фанлари доктори 

ришда Оксфорд ва Кембриж дастурлари 
намуна сифатида танлаб олинди. Барча 
мутахассислик фанларини тегишли хори-
жий тилларда ўқитиш йўлга қўйилди.

Давлатимиз раҳбарининг 2021 йил 19 
майдаги “Ўзбекистон Республикасида хо-
рижий тилларни ўрганишни оммалашти-
риш фаолиятини сифат жиҳатидан янги 
босқичга олиб чиқиш чора-тадбирлари 
тўғрисида”ги қарорига кўра, институтнинг 
инглиз, немис, француз тиллари бўйича 
мутахассислик кафедралари профессор-
ўқитувчиларининг С1 даражадаги миллий 
ва халқаро тил билиш сертификатига эга-
лик кўрсаткичи 100 фоизни ташкил этди.

Хорижий ҳамкорлар — 

олийгоҳ юзи

Бугун барча соҳалар қатори олий 
таълимда ҳам халқаро ҳамкорликсиз 
тараққий этиб бўлмаслиги аён бўлиб 
қолди. Шу маънода, олийгоҳимиз Син-
гапурнинг Амити халқаро университе-
ти, Буюк Британиянинг Кембриж ҳамда 
Портcмут университетлари, АҚШнинг 
Огайо университети ҳамда Норвич инс-
титути, Кореянинг Чежу Ҳала ҳамда 
Кинг Сежонг университетлари, М.В.Ло-
моносов номидаги Москва давлат уни-
верситети, Москва давлат лингвистика 
университети, А.С.Пушкин номидаги 
Рус тили давлат институти, Ўш давлат 
университети, Туркиянинг Канфас, Гази 
ва Ҳожи Байрам университетлари ҳам-
да Ҳиндистоннинг Миллий туризм ва 
меҳмондўстлик менежменти институт-
лари билан ҳамкорлик йўлидан боряп-
ти. Шунингдек, Буюк Британия ҳамда 
АҚШ консулликлари, ETC халқаро таш-
килоти, АҚШ ва Германия элчихоналари 
билан ҳам ҳамкорлик алоқаларимизни 
тобора мустаҳкамлаяпмиз. 

Бу борадаги ҳаракатларимиз натижа-
си ўлароқ, 5 та хорижий олий ва илмий 
таълим муассасаларининг салоҳияти 
юксак, катта тажрибага эга бўлган беш 
нафар олим ва мутахассисларини инс-
титутимиз илм-фан ва таълим жараёни-

га жалб этишга эришдик. Айни пайтда 
хорижлик 3 нафар профессор-ўқитувчи 
ва мутахассис талабаларимизга таъ-
лимнинг масофавий шаклида 3 та мута-
хассислик фанидан маҳорат дарслари, 
видеосеминар ва вебинар ўқув машғулот-
лари олиб бормоқда. Келажакда хорижий 
мутахассисликлар сонини 9 тага етказиш 
ва қўшимча 6 та ОТМ билан мазкур йўна-
лишдаги ишларни давом эттиришни режа 
қилганмиз.

Илмий салоҳият 
юксак бўлса...

2022-2023 ўқув йилида институтнинг 
бакалавриат ҳамда магистратура йўна-
лишлари учун 7 та дарслик ва 21 та ўқув 
қўлланма яратиш бўйича муаллифлар 
гуруҳи шакллантирилди. Ўқув адабиётла-
рини яратиш режа-графиги ишлаб чиқи-
либ, жорий йилнинг 1-чорагида институт 
кенгашида 36 та адабиёт, 5 та дарслик, 
28 та ўқув қўлланма, 2 та услубий қўллан-
ма ва 3 та луғат муҳокамадан ўтказилиб, 
нашрга тавсия қилинди.

Бугун профессор-ўқитувчиларнинг 
ахборот-коммуникация технологиялари 
бўйича билимини юксалтириш, касбий 
маҳоратини ошириб бориш ҳамда ах-
борот-ресурс тизимидан эркин фойда-
ланиш имкониятини кенгайтириш ҳам 
заруратга айланди. Шу мақсадда жорий 
йилнинг февраль-март ойларида АКТ 
бўйича қисқа муддатли интенсив курслар 

ташкил этдик. Уларда ўқув жараёнини ло-
йиҳалаш, рақамлаштириш ҳамда илғор 
педагогик технологияларни қўллаш бўйи-
ча маҳорат дарслари олиб борилди.

Таълим муассасасининг нуфузи, ти-
зимда тутажак ўрни, албатта, педагог хо-

димларнинг илмий салоҳиятига боғлиқ. 
189 нафар профессор-ўқитувчиларимиз-
нинг 5 нафари фан доктори, 48 нафари 
фан номзоди ва фалсафа доктори. Илмий 
даражага эга педагоглар сонини ошириш, 
илм-фан ва таълим ўртасида интегра-
цияни мустаҳкамлаш борасида тадқиқот 
ишлари олиб бориш ва олий таълимдан 
кейинги таълимни самарали ташкил этиш 
мақсадида очилган 4 та ихтисослик бўйи-
ча докторантура, таянч докторантура ва 
стажёр-тадқиқотчилик институтларимизда 
шу йилдан бошлаб жами 14 нафар докто-
рант ва стажёр-тадқиқотчи таҳсил оляпти. 
Тадқиқотчилар ва докторантларга диссер-
тация ҳимояларини ўтказишда қулайлик-
лар яратиш мақсадида 3 та ихтисослик 
бўйича илмий даража берувчи ихтисос-
лашган илмий кенгашни очишга эришдик. 
Шу билан бирга, институтда профессор-
ўқитувчилар, докторантлар ва талабалар 
учун “Фан, таълим, жамият” илмий журна-
ли давлат рўйхатидан ўтказилиб, фаолият 
бошлади. Бу ҳам, албатта, ўқитувчилари-
миз, талабаларимизни илмий жиҳатдан 
юксалтиришга хизмат қилади.

Шунингдек, профессор-ўқитувчилар-
нинг илм-фан ва илмий тадқиқот фао-
лиятини тизимли бошқариш, уларга 
шарт-шароит яратиш ҳамда “устоз-шо-
гирд” тизими асосида иқтидорли тала-
баларни илмий тадқиқот фаолиятига 
йўналтириш мақсадида 2022-2023 ўқув 
йили учун илмий, ўқув, илмий-услубий, 
илмий ишланмалар ва инновацион ло-
йиҳаларга оид жами 636 та рейтинг 
прогнозлари ишлаб чиқилган. Унинг асо-
сида профессор-ўқитувчилар томонидан 
10 та дарслик, 41 та ўқув қўлланма, 3 та 
луғат, 32 та монография, 20 та муаллиф-
лик гувоҳномаси, 195 та илмий мақола, 
225 та конференция тезислари нашр 
қилинди.

Иқтидорли талабаларни қўллаб-қув-
ватлашнинг амалдаги кўриниши сифати-
да улар муаллифлигидаги 4 та услубий 
қўлланма нашр этилди. 43 та халқаро ва 
33 та республика илмий журналлари ва 
конференция тўпламларида талаба ёш-
ларимизнинг муаллифлик мақолалари 
эълон қилинди.

Қисқа фурсатда иқтидорли талабалар-
нинг илмий тадқиқот фаолияти самара-
дорлиги бўйича 21 нафар ёшлар номдор 
стипендияларга лойиқ кўрилди. Жумла-
дан, 3 нафари “Навоий” стипендиати, 
2 нафари “Келажак бунёдкори” медали 

совриндори, 1 нафари “Йил талабаси” 
стипендиати, 1 нафари “Мирзо Улуғбек 
ворислари” Республика кўрик-танлови 
ғолиби ва 2 нафари танловнинг ҳудудий 
босқич ғолиблари, 3 нафари ректор сти-
пендиати бўлса, 2 нафари Олий таълим, 

фан ва инновациялар вазирлиги ҳузури-
даги “Ёшлар академияси” аъзолигига қа-
бул қилинган.

Барча имкониятлар 
эртамиз эгаларига

Олийгоҳда таҳсил олаётган ҳар бир 
талабанинг қизиқиши ва қобилиятига 
индивидуал ёндашиш фаолиятимизнинг 
энг муҳим мезонига айланяпти. Зеро, 
бугунги шиддатли тараққиётнинг ўзи ҳам 
шунга мажбур этади. Шахсдаги қобилият-
ни тўғри йўналтириш ва ундан унумли 
фойдаланиш билан яхши натижаларга 
эришилади, албатта. Институтнинг Ёш-
лар билан ишлаш, маънавият ва маъри-
фат бўлими томонидан талабаларнинг 
бўш вақтини мазмунли ўтказиш, уларни 
қўшимча фойдали фаолият турларига, 
касб-ҳунарга йўналтириш, соғломлашти-
риш, билим олишга рағбат уйғотиш мақ-
садида 400 дан ортиқ тадбир, акция ва 
танловлар ташкил этилди. Хусусан, спорт 
тадбирлари, интеллектуал беллашувлар, 
иншолар танловлари, кўнгилочар, маъна-
вий-маърифий тадбирлар кўтаринки руҳ-
да ташкил этилди.

Президентимиз томонидан илгари 
сурилган бешта муҳим ташаббусни та-
лабалар ўртасида кенг оммалаштириш 
мақсадида “Беш муҳим ташаббус” мар-
кази ташкил этилди. Ушбу даргоҳ замо-
навий жиҳозланиб, беш муҳим ташаббус 
ғояларини тарғиб этувчи сурат ва бан-
нерлар билан безатилди. Марказ учун 
зарур бўлган барча моддий-техник жи-
ҳозлар олиб келинди. Марказ ихтиёрига 
спорт зали, кутубхона, book-kafe, очиқ 
спорт майдони ва конференциялар зали 
топширилди. Талабалар бу ердаги имко-
ниятлардан унумли фойдаланиши учун 
алоҳида штат жорий этилиб, марказ раҳ-
бари тайинланди. Иқтидорли ёшлардан 
“Ибрат” театр студияси, “Қувноқлар ва 
зукколар” жамоаси ташкил қилинди. Жа-
моалар вилоят ва республика миқёсида 
ўтказилган танловларда муносиб иш-
тирок этиб, фахрли ўринларни эгаллаб 
келмоқда.

Бир йил давомида эришган ютуқла-
римиз ўзимизники экани баробарида, 
истиқболдаги режалар ва уларни амалга 
ошириш чора-тадбирларини ҳам ишлаб 

чиқдик. Зеро, мамлакатимизда олий таъ-
лим тизимини 2030 йилгача ривожлан-
тириш концепциясида барча олий таъ-
лим муассасаларини халқаро эътироф 
этилган рейтинг ташкилотлари рўйхатига 
киритиш бўйича вазифалар белгилаб қў-
йилган. Уларни масъулият билан бажа-
риш учун имконимиз ҳам, салоҳиятимиз 
ҳам етарли. Муассасамизнинг ҳудудий 
ёки фан доирасидаги рейтингларда ўз 
ўрнини мустаҳкамлаб бораётгани фикри-
миз исботидир.

2023-2027 йилларда институтни 
комплекс ривожлантириш бўйича ишлаб 
чиқилган “йўл харитаси”га кўра, биринчи 
навбатда, институт ўқув дастурларини 
халқаро тан олинган ташкилотларнинг 
ташқи аккрeдитациясидан ўтказиш ва-
зифаси белгиланган. Шунингдек, педагог 
ходимларимиз илмий-услубий ва ўқув 
адабиётлар нашрларининг самарадор-
лиги оширилиши ортидан хорижий фонд, 
давлат грантлари ва тижоратлаштириш 
маблағларини ўзлаштириш ишлари ҳам 
олиб бориляпти. Миллий ва халқаро сер-
тификатга эга талабалар сонининг ошиб 
бориши натижасида прогнозларимиз 
2027 йил натижаларига кўра, 950-970 
нафарни ташкил этишини кўрсатмоқда. 
Профессор-ўқитувчиларнинг илмий са-
лоҳияти изчил равишда оширилиб, 2024 
йилда  30 фоизга, 2027 йилда эса  45 
фоизга кўтарилади. Ҳимоя қилинадиган 
фан доктори диссертациялари (DSc) 
сони 2023 йилда — 3 та, 2024 йилда —  
5 та, 2025 йилда — 7 та, 2026 йилда — 
9 та ва 2027 йилда — 11 тага етказила-
ди. Фалсафа доктори диссертациялари 
(PhD) сони эса 2023 йилда — 10 та, 2024 
йилда — 15,  2025 йилда — 20, 2026 йил-
да — 25 ва 2027 йилда  30 тага ошиши 
кўзда тутиляпти.

Айтиш жоизки, институтда илмий тад-
қиқот фаолияти ва натижаларини ама-
лиётга татбиқ этиш асосида маблағларни 
ўзлаштириш йўналишида ҳам аниқ ва-
зифалар ва уларни амалга ошириш ме-
ханизмлари белгилаб олинган. Хусусан, 
хорижий фонд маблағлари суммаси жо-
рий йилдаги  100 миллион сўмдан 2027 
йилда 1,2 миллиард сўмга етказилади. 
Давлат грантлари маблағлари суммаси 
ҳам 2023 йилда 100 миллион сўм бўлгани 
ҳолда 2027 йилда 700 миллионга, илмий 
ишланмаларни тижоратлаштиришдан 
тушадиган маблағлар эса 300 миллион 
сўмга етказилади.

Институт профессор-ўқитувчилари-
нинг илмий-услубий нашрлари самара-
дорлиги ва натижадорлигини ошириш 
бўйича ҳам шахсий илмий рейтинг прог-
нозлари ишлаб чиқилган. Бу белгиланган 
натижа — монография нашри сони 2027 
йилда — 11 тага, Scopus, Web of Science 
базаларига киритилган нуфузли журнал-
лардаги мақолалар сони 100 тага, респуб-
лика илмий журналларида 50 тага, иқти-
бослилик даражасини эса (ҳар бир мақола 
учун) 2,5 тага етказишга замин яратади. 

Давлатимиз раҳбари томонидан бизга 
берилган ишонч ва кенг имкониятлар-
дан самарали фойдаланиб, олдимизда 
турган улкан марраларни забт этишда 
институт жамоаси бир оила бўлиб ҳара-
кат қилмоқда. Кўп йиллик тажрибага эга 
педагоглар ёшларга тўғри йўл кўрсатиб, 
кўплаб хайрли ишларга бош-қош бўляп-
ти. Жамоани креатив фикрлайдиган, 
янгиликка интилувчан, ташаббускор ёш 
кадрлар билан бойитиб 
борар эканмиз, албатта, 
кўзлаган мақсад ва мар-
раларимизга эришамиз. 

— Туманимиздаги 85 та мактабда 
таҳсил олаётган 14 минг 769 нафар 
бошланғич синф ўқувчисига 4 та тад-
биркорлик субъекти томонидан енгил но-
нушта етказилиб берилмоқда, — дейди 
Амударё тумани мактабгача ва мактаб 
таълими бўлими бошлиғи Саида Соди-
қова. — “Шоҳнур Aзатович” МЧЖ 13 та,  
“Наврўз” МЧЖ 29 та, “Манғит милк” МЧЖ 
14 та ҳамда “Табассум” МЧЖ 29 та умум-
таълим мактабининг бошланғич синф 
ўқувчиларини ўз вақтида ва сифатли ен-
гил нонушта билан таъминлаяпти.

Бошланғич синф ўқувчиларини кей-
теринг усулида соғлом овқатлантириш 
мақсадида тумандаги барча мактаб-
лар ошхонасида ҳамда синф хонала-
рида санитария-гигиена талабларига 
мос шарт-шароит яратилган. Бу борада 
 мактабларда махсус комиссиялар таш-
кил қилинган. 

— Бошланғич синф ўқувчиларини кей-
теринг усулида бепул овқатлантиришнинг 
стандарт талабларига мослигини кунда-
лик кўрикдан ўтказиб бориш мақсадида  
ишчи гуруҳ ҳам тузилган, — дейди Саи-
да Содиқова. — Бу гуруҳлар таркибида 
туман ҳокимининг биринчи ўринбосари, 
туман мактабгача ва мактаб таълими бў-
лими, тиббиёт бирлашмаси, санитария-
эпидемиологик осойишталик ва жамоат 
саломатлиги бўлими, Истеъмолчилар 
ҳуқуқларини ҳимоя қилиш жамиятлари 
федерацияси туман бўлими бошлиқлари 
бор. Улар ўқувчиларга берилаётган озиқ-
овқат маҳсулотларининг санитария-ги-
гиена талаблари ҳамда таомномага мос-
лигини ва миқдорини мунтазам равишда 
кўрикдан ўтказиб боради.

— Болалар — келажагимиз. Уларнинг 
жисмонан ва маънан соғлом бўлиб улға-
йиши кўп жиҳатдан соғлом ва сифатли 

овқатланишига ҳам боғлиқ, — дейди Қо-
рақалпоғистон Республикаси мактабгача 
ва мактаб таълими вазири Аҳмед Нарим-
бетов. — Шундай экан, бу борада назорат 
ўрнатиш нафақат масъул идораларнинг, 
балки кенг жамоатчиликнинг ҳам вазифа-
си бўлмоғи керак. Қорақалпоғистондаги 
716 та умумий ўрта таълим мактабла-
рининг 139 577 нафар бошланғич синф 
ўқувчиси кейтеринг усулида бепул тайёр 
озиқ-овқат билан таъминланган. Респуб-
лика Вазирлар Кенгашидаги харид комис-
сиясига географик жойлашуви ва улар 
ўртасидаги масофани инобатга олган ҳол-
да, умумий ўрта таълим муассасаларини 
алоҳида лотларга бўлиб, Etender.uzex.uz 
электрон тизимининг махсус платформа-
сига жойлаштириш ва танловда савдо-
ларга қўйиш вазифаси юкланган. Кейте-
ринг ташкилотини танлаб олиш “Давлат 
харидлари тўғрисида”ги қонунга мувофиқ, 

Қорақалпоғистон Республикаси Вазирлар 
Кенгаши томонидан ўтказиладиган танлов 
якунлари бўйича амалга оширилди.

— Кейтеринг Санитария-эпидемиоло-
гик осойишталик ва жамоат саломатлиги 
хизмати ҳамда Қорақалпоғистон Респуб-
ликаси мактабгача ва мактаб таълими 
вазирлиги томонидан ишлаб чиқилган 
ҳамда тасдиқланган намунавий мавсу-
мий таомномалар, таом тайёрлаш бўйи-
ча технологик карталар асосида ташкил 
қилинган, — дейди Қорақалпоғистон Рес-
публикаси мактабгача ва мактаб таълими 
вазирлигининг умумтаълим муассасала-
рида соғлом овқатлантиришни ташкил 
этиш ва тиббий хизмат кўрсатишни му-
вофиқлаштириш шўъбаси бош ходими 
Сулаймон Ҳабибов. — Кейтеринг таш-
килотлари қадоқланган тайёр таомлар-
ни махсус автотранспорт воситаларида 
етказиб беради, санитария қоидалари, 
нормалари ва гигиена нормативларига 
мувофиқ ўқувчиларга тарқатишни таш-
кил этади ва чиқиндиларини ўз вақтида 
утилизация қилиб боради. Кўрсатилган 
хизматлар ҳисоб-китоби шартнома ой-
лик суммасининг 15 фоизи  олдиндан, 
85 фоизи эса ҳақиқатан кўрсатилган хиз-
матлар суммасидан келиб чиқиб, тақдим 

 қилинган ҳисоб-фактураларга асосан 
амалга оширилмоқда. 

— Туманимиздаги 23 та мактабнинг бош-
ланғич синфларида таълим олаётган 2875 
нафар ўқувчи бепул овқатланмоқда, — дей-
ди Тахтакўпир тумани мактабгача ва мактаб 
таълими бўлими бошлиғи вазифасини ба-
жарувчи Муяссар Алламбергенова. — Бўли-
мимиз соғлом овқатланишни ташкил этиш 
юзасидан доимий мониторинг олиб боряпти. 
Ўқувчилар ва уларнинг ота-оналари ўртаси-
да мунтазам сўровномалар ўтказяпмиз. 

— Озиқ-овқат маҳсулотларини синф 
раҳбарлари назоратида санитария қои-
даларига амал қилган ҳолда мактаб ош-
хоналарида ёки синф хоналарида  учин-
чи соатдан сўнг, катта танаффус пайтида 
ўқувчиларга тарқатиб бериш назарда ту-
тилган, — дейди  Мўйноқ тумани мактаб-
гача ва мактаб таълими бўлими бошлиғи 
Мақсетбой Аметов. — Ўтказилган назорат 
тадбирлари давомида ишчи гуруҳ аъзо-
лари 1-4-синф ўқувчиларига берилаёт-
ган енгил нонуштанинг тайёрланиши ва 
тарқатилишини кўздан кечириб, тегишли 
хулосалар ҳам бериб 
бор япти. Уларнинг фик-
ри асосида ўзгаришлар 
 қилиняпти.

Минажатдин ҚУТЛИМУРАТОВ,
 “Янги Ўзбекистон” мухбири

ТАЙЁРЛАШ ЙªЛИДА СОБИТ¯АДАМЛИК
Андижон давлат чет тиллар институти бир ¸шда

ёшлар – келажагимиз

Салоµиятли кадрлар 

Бошланиши 1-бетда

“ШАРҚ” нашриёт-матбаа акциядорлик компанияси 
босмахонасида чоп этилди.

Босмахона манзили: Тошкент шаҳри, Буюк Турон кўчаси, 41-уй.

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 
Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма Г-646.

41011 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли чоп этилишига 

“ШАРҚ” НМАК масъул.
Босмахона телефони: (71) 233-11-07

“Янги Ўзбекистон” ва “Правда Востока” 
газеталари таҳририяти” ДУК

Манзилимиз:  
100029, Тошкент шаҳри, 

Матбуотчилар кўчаси, 32-уй

Навбатчи муҳаррир: Нодир Маҳмудов 
Мусаҳҳиҳ: Насиба Абдуллаева
Дизайнер: Хуршид Абдуллаев

Қабулхона: (71) 233-56-33 Девонхона ва эълонлар: (71) 233-70-98 E-mail: info@yuz.uz     Веб-сайт: www.yuz.uz: (71) 233-47-05

— “Ўзбек тилининг изоҳли луғати” 
Президентимизнинг 2020 йил 20 ок-
тябрдаги “Мамлакатимизда ўзбек ти-
лини янада ривожлантириш ва тил 
сиёсатини такомиллаштириш чора-
тадбирлари тўғрисида”ги фармони би-
лан тасдиқланган 2020-2030 йилларда 
ўзбек тилини ривожлантириш ва тил 
сиёсатини такомиллаштириш концеп-
циясини 2020-2022 йилларда амалга 
ошириш дастурига асосан илк бор ло-
тин ёзувига асосланган ўзбек алифбо-
сида тайёрланди, — дейди Ўзбекистон 
ФА Ўзбек тили, адабиёти ва фольклори 
институти директори, филология фан-
лари доктори, профессор Низомиддин 
Маҳмудов. — Луғатдан ҳозирги ўзбек 
адабий тилида кенг истеъмолда бўлган 
80 мингдан ортиқ сўз ва сўз бирикмала-
ри, фан, техника, санъат ва маданият 
соҳаларига оид терминлар, шевада 
қўлланиладиган сўзлар, баъзи тарихий 
ва эскирган атамалар ўрин олган. 

 Анжуманда иштирок этган тилшунос 
олим ва мутахассислар 2020 йилда ки-
рилл ёзувида нашр этилган “Ўзбек тили-
нинг изоҳли луғати” 5 жилддан иборат 
бўлган бўлса, янги нашр 6 жилд ва унга 
5 мингга яқин янги сўзлар киритилганини 
таъкидлади.

 Иштирокчилар Ўзбекистон халқ ёзув-
чиси Исажон Султоннинг “Билга хоқон” 
романида муаллиф кўҳна сўзлардан 
унумли фойдалангани, асардан аждод-
ларимиз фойдаланган туркий сўзларнинг 
бир нечтаси изоҳли луғатга киритилгани 
ҳақида айтиб, адибдан романнинг ўзига 
хос тилини шакллантиришда қайси луғат 
ва асарлардан илҳом олгани ҳақида га-
пириб беришини сўради. 

— Тарихий асар яратиш жараёни-
да қарийб бир ярим минг йил аввалги 
даврнинг руҳини жонлантириш учун 
бугунимиз кишиларига тушунарли бў-
ладиган, шарқираб оқаётган зилолдай 
тоза, мусаффо туркий тилга эҳтиёж 
туғилади, албатта, — деди ёзувчи Иса-
жон Султон. — Шу сабабли, “Билга ҳо-
қон” асарининг ёзилишида ҳам, таҳрир 
жараёнида ҳам ундаги араб ва форс 
сўзлари ўрнига ўз тилимиздаги муқо-
билини танлаб, қўйиб чиқишга тўғри 
келди. Чунки “ва”, “ҳам” ёки “ҳамда”, “то-
мон”, “тараф”, “жануб”, “шимол”, “дарё” 
каби бир қатор сўзлар ўрнига асл тур-
кий сўзни топиш зарурати пайдо бўлди. 
Мисол учун, “мен ва сен” ўрнига “мен 
билан сен” дейилса, тил жонлангандай 
бўлади. “Томон”ни аждодларимиз “бў-
лунг”, “тараф”ни “ён”, “дарё”ни “сув” деб 
атаган, қолган сўзлар шулар атрофида 
уюшган. Масалан, “оқар сув”, “турғун 
сув”, яъни кўл, сувлоқ, сувчи, сувламоқ... 
Шу билан бирга, қадимги айтим ва ма-
қоллар ҳам ёрдамга келди. Мисол учун, 
қор момақалдироқ билан ёғса, қиш бола 
ташлади, дейилган экан. Ёки ёз кунида 
ёмғир ёғса, “бўри болалади”, ой атрофи-
да ҳалқа ҳосил бўлса, “ой қўрғонлади”, 
дейишади. Бундай кўҳна иборалар она 
тилимизда ҳам, туркий лаҳжаларда ҳам 
бугунги кунга қадар яшаб келмоқда. Ал-
батта, Маҳмуд Кошғарийнинг “Девону 
луғотит турк”, Аҳмад Югнакийнинг “Ҳи-
бат ул-ҳақойиқ”, Юсуф Хос Ҳожибнинг 
“Қутадғу билиг” асарларидаги кўҳна сўз-
лардан ҳам фойдаланишга тўғри келди. 

Боққа кирар экансиз, оёқ босишга-да 
қийинлик туғдирадиган гавжумликдан 
асло асабийлашмайсиз. Аксинча, шу 
гавжум оқим сизни китоблар кўргазма-
си томон етаклаб боришидан қувона-
сиз. Ўйлаганимиздек, “Болалар китоб 
фестивали”нинг очилиш маросимига 
жам бўлган болажонларнинг саноғи 
йўқ. Республика маънавият ва маъри-
фат маркази томонидан совға тариқа-
сида улар учун олиб келинган китоблар 
кимларгадир етмай қолгани ҳам ажаб-
ланарли эмас. Зеро, китоб олиш учун 
чўзилган қўллар орасида биттага қа-
ноат қилмаганлари ҳам бўлди.

Давлатимиз раҳбарининг 2022 
йил 28 январдаги фармони билан 
тасдиқланган Янги Ўзбекистоннинг 
2022-2026 йилларга мўлжалланган 

тараққиёт стратегиясининг 72-мақ-
сади сифатида аҳолига ахборот-ку-
тубхона хизмати кўрсатишни янада 
ривожлантириш, китобхонликни кенг 
оммалаштириш ҳамда “Китобсевар 
миллат” умуммиллий ғоясини рўёбга 
чиқариш белгиланган. Бугунги кунга 
келиб, мазкур ғоя тарғиботи йўли-
да мутасаддилар бор салоҳиятини 
ишга солиб, мутолаа маданиятини 
оширишга бел боғлади. Жумладан, 
ўтган даврда Ўзбекистон Республи-
каси Президенти Администрация-
си ҳузуридаги Ахборот ва оммавий 
коммуникациялар агентлиги ҳамда 
мутасадди ташкилотлар ҳамкорлиги-
да республика бўйлаб 500 га яқин ки-
тоб-кўргазма ярмаркаси, китобхонлик 
танлови, китоб фестивали ва бошқа 
мутолаани оммалаштиришга йўнал-
тирилган тадбирлар ўтказилди.

Ўзбекистон Республикаси Прези-
денти Администрацияси ҳузуридаги 
Ахборот ва оммавий коммуникация-
лар агентлиги, Мактаб ва мактабгача 
таълим вазирлиги, Ўзбекистон ношир-
лари ва китоб савдоси ташкилотлари 
миллий ассоциацияси ҳамкорлигида 
1-3 июнь кунлари Ғафур Ғулом номи-
даги маданият ва истироҳат боғида 

Бугуннинг гапи
Тақдимот 

КЕЛАЖАККА  
МЕРОС  

“ОЛТИН ХАЗИНА”

Қайноқ ёзнинг илк куни жондан азиз болажонларимизнинг 
шодон кулгуси, ўзига хос эркаликлари билан бошланади.  
Зеро, бу уларнинг куни, олам-олам шодликлардан завқ оладиган, 
интиқиб кутилган байрами. Пойтахтимизда бу йил  
1 июнь — Халқаро болалар куни Ғафур Ғулом номидаги 
маданият ва истироҳат боғида илк бор ташкил этилган “Болалар 
китоб фестивали” билан янада кўтаринкилик касб этди. 

ўтаётган “Болалар китоб фестивали” 
байрам дастури ҳам ана шундай тад-
бирларнинг узвий давомидир. 

Фестивалнинг очилиш маросими-
да сўзга чиққанлар бу тадбирни ҳар 
йили анъанавий тарзда ташкил этиш, 
шу аснода ёшларнинг бўш вақтини 
мазмунли ва унумли ўтказишга қа-
ратилган турли маданий-маърифий 
тадбирлар, учрашувлар, китоб-кўр-
газма ярмаркалари, шеърхонлик ва 
мутолаа кечалари, экскурсиялар, 
акциялар ўтказиш мақсад қилингани 
ҳақида алоҳида тўхталди.

— Бу галги байрам доимгидан 
ажойиб бўляпти. Фестиваль Тош-
кент шаҳрида 3 кун давом этадиган 
бўлса, вилоятларимизда навбатма-
навбат уч ой ўтказилади, — дейди 

Алишер Навоий номидаги Ўзбекис-
тон миллий кутубхонаси директори 
Умида Тешабоева. — Республика-
миздаги 380 дан зиёд нашриётнинг 
барчасида болалар учун дарслик-
лар, бадиий ва турли мазмундаги 
бошқа адабиётлар чоп этиляпти. 
Дунё юзини кўраётган ҳар битта ки-
тоб, албатта, бизга етиб келади ва 
биз орқали болажонларга хизмат 
қилади. 

Шу ўринда бир хушхабарни айтиш 
жоиз. Буюк Британия BBC компа-
ниясининг Маданият департаменти 
томонидан бу йил илк бор энг яхши 
болалар адабиёти юзасидан катта 
сўровнома ўтказилди. Сўровнома-
да 200 га яқин болалар ёзувчилари, 
шоирлар, таҳририят вакиллари, му-
ҳаррирлар қатори биз, кутубхона-
чилар ҳам қатнашдик. Дунёда энг 
зўр болалар нашри деб тан олинган 
асарлар ичида севимли ёзувчимиз 
Ғафур Ғуломнинг “Шум бола” асари 
ҳам  эътироф этилди. Асар 100 та энг 
яхши китоблар орасида 73-ўринга ло-
йиқ топилгани эса ўзбек болалар ада-
биётининг ютуғи бўлди. 

Байрам дастуридан мамлакати-
миздаги нашриётлар томонидан чоп 

этилган ўзбек ва хориж адабиётлари 
кўргазма-ярмаркалари, китоб муал-
лифлари билан ижодий учрашувлар, 
эстрада хонандаларининг чиқишлари, 
кутубхоналарга саёҳатлар, турли тан-
лов, акциялар, маҳоратли актёрлар 
иштирокида китоб тарғиботи ва муто-
лаага оид саҳна кўринишлари, бошқа 
қатор маданий тадбирлар ўрин олган.

Тадбир давомида Меҳрибонлик 
уйлари, оилавий болалар уйлари, 
“SOS — Ўзбекистон болалар ма-
ҳаллалари” уюшмаси филиаллари, 
алоҳида таълимга эҳтиёжи бўлган бо-
лалар учун ихтисослаштирилган таъ-
лим муассасалари ўқувчилари учун 
махсус китоб акциялари ўтказилади.

— Фестиваль доирасида барча тур-
даги китобларимизга 10 фоизли чегир-
ма белгиладик. Шунингдек, 2 та акция 
билан иштирок этяпмиз. Биринчиси,  
7 та китобдан иборат 190 минг сўмлик 
тўплам. Иккинчиси, 14 хил китобни 
жамлаган 145 минг сўмлик тўплам. 
Мазкур тўпламларимиз 3 ёшдан 13 
ёшгача бўлган болаларга мўлжаллан-
ган. Албатта, чегирма ва акциялари-
миз ота-оналарда қизиқиш  уйғотяпти. 

Бундай имкониятдан унумли фойда-
ланишга ҳаракат қилаётганлар сони 
ортаётгани қувонарли, — дейди “Ака-
демнашр” нашриётининг савдо бўйи-
ча менежери Марҳабо Жўраева. 

Бир-биридан гўзал дизайнга эга 
китоб кўргазмалари аро кўзимиз 
қувнаб борарканмиз, бир нуқтада 
ҳайратимиз янада ортди. Бепул ку-
тубхона — BOOK CLUB деган бан-
нер ортида маълумотномага ўхшаш 
қоғозларни санаб турган камтаргина 
йигитни суҳбатга тортдик. У фаолият 
юритаётган бепул кутубхона лойиҳа-

си ҳомийлик асосида йўлга қўйилга-
нига 2 йил бўлибди. Лойиҳа доира-
сида китоб сотиб олишга имкони йўқ 
китобхонларга исталган китоб бир ой 
муддатга бепул берилади. Бу тартиб 
китобхоннинг китобни бир ойда қай-
таришга розилиги ҳақидаги имзосига 
асосланади. Агар ўқувчи китобни йў-
қотиб қўйса ёки унга зарар етказса, 
ўрнига бошқа китоб олиб беради. 

Майли-да, имконияти доираси-
да хайрли ишга қўл уриб, одамлар 
маънавиятини оширишга хизмат қи-
лаётган бундай фидойи инсонлар 
ҳар қанча таҳсинга муносиб. Айниқ-
са, ўз ташаббуслари билан фести-
валда иштирок этаётгани янаям қу-
вонарли. 

— Мамлакатнинг маънавий да-
ражасини кўрсатадиган муҳим 
кўрсаткичлардан бири ўша халқ-
нинг китобхонлиги, бугун қандай 
китобларни мутолаа қилаётгани 
билан белгиланар экан, халқимиз 
орасида китобхонлик маданиятини 
ошириш, ёшларни оммавий китоб-
хонликка жалб этиш борасида дав-
лат сиёсати даражасида салмоқли 
амалий ишлар бажарилаётгани 
бежиз эмас, — дейди Тошкент дав-
лат техника университети кафедра 
мудири, профессор Қудрат Кари-
мов. — Чунки Президентимиз таъ-
кидлаганидек, бугун китоб ўқиётган 
бола эртага телевизор кўраётган 
ўнта болани бошқариши аниқ. 
Буни сўнгги йилларда ўтказиб ке-
линаётган “Болалар китоб фести-
вали” каби тадбирлар орқали ҳам 
сезиш қийин эмас. Ёшлар китобга, 
маърифатга қайтмоқда, кадрлар 
масаласи бўйича юзага келадиган 
муаммолар аста-секин бартараф 
этилмоқда.

Боғдан қайтар эканмиз, қўлида 
китоб ушлаган юзлаб болалар, кўр-
газма ташкил қилинганидан хурсанд 
кайфиятдаги ота-оналар билан ҳам-
суҳбат бўлдик. Уларнинг барчаси 
бундай тадбирларни тез-тез ўтказиш 
кераклиги ва бугунги шиддатли тех-
ника даври шуни тақозо этаётганини 
алоҳида таъкидлади. 

Уч кун давом этадиган “Бола-
лар китоб фестивали”дан беғубор 
қалбларда китобларга янада илиқ-
лик, яқинлик пайдо бўлиши шубҳа-
сиз. 

Муножат МЎМИНОВА, 
“Янги Ўзбекистон” мухбири

умуммиллий ²оясининг 
р´±би й´лида

¸худ янги нашрдаги 
изо³ли лу¢атнинг 

афзалликлари нимада?

 Анжуманда сўзга чиққанлар изоҳли 
луғат Вазирлар Маҳкамаси ҳузуридаги 
Ўзбек тилини ривожлантириш жамғар-
маси, Ўзбекистон Фанлар академияси 
ҳамда Ғафур Ғулом номидаги нашриёт-
матбаа ижодий уйи ҳамкорлигида тай-
ёрлангани ва бу ҳамкорлик яна давом 
этиши зарурлигини айтиб ўтди. 

 — Изоҳли луғатнинг дастлабки жилд-
ларини тайёрлашда академик тилшу-
нос олимларимиз — Азим Ҳожиев, Тўра 
Мирзаев, Эрнест Бегматов бевосита 
иштирок этган, — деди мазкур луғатнинг 
масъул муҳаррирларидан бири, филоло-
гия фанлари доктори, профессор Дур-
дона Худойберганова. — Устозларимиз 
бошлаган эзгу анъанани давом эттириб, 
профессор Низомиддин Маҳмудов раҳ-
барлигидаги институтимизнинг тилшунос 
олимлар гуруҳи — филология фанлари 
доктори Ёрқин Одилов, филология фан-
лари номзодлари Абдуваҳоб Мадвалиев, 
Феруза Мусаева билан биргаликда ас-
тойдил иш олиб бордик. Мазкур луғат 
билан танишган киши янги Ўзбекистонда 
бўлаётган ислоҳотларни, рўй бераётган 
улкан ўзгаришларни яққол тасаввур қи-
лиши мумкин. Жараёнда ҳайвонот ва 
наботот олами билан боғлиқ кўплаб хал-
қона сўзлар луғатимизга киритилмага-
нига гувоҳ бўлдик. Яна бир ҳақиқат аён 
бўлдики, ўзбек адабий тили билан ше-
валаримиз ўртасида яхши муносабат ўр-
натилган, кўпгина ёзувчиларимиз ўзлари 
яшаб ижод этган ҳудудлардаги шевалар-
ни адабий тилга олиб кирган экан. Маса-
лан, Ўзбекистон халқ ёзувчилари Саид 
Аҳмад ва Ўткир Ҳошимов асарларидан 
Тошкент шевасига хос бўлган сўзларни, 
Ўзбекистон халқ ёзувчиси Шукур Холмир-
заев роман ва ҳикояларидан Сурхондарё 
воҳасига тегишли сўзларни, Ўзбекистон 
халқ ёзувчиси Исажон Султон ижодидаги 
кўҳна ва тарихий сўзларни ҳамда Фарғо-
на водийсига хос бўлган шеваларни то-
пиб, луғатга киритдик. 

Шу ўринда айтиб ўтиш лозимки, яқин 
йилларда Ўзбек тилини ривожлантириш 
жамғармаси маблағлари ҳисобидан “Ўз-
бек халқ сўзлари”, “Ўзбек тилининг катта 
имло луғати”, “Ўзбек тили фразеологик 
луғати”, “Ўзбек тили синонимларининг 
катта изоҳли луғати”, “Ўзбек тилининг 
ўқув имло луғати”, “Ахборот техноло-
гиялари атамаларининг изоҳли луғати”, 
“Ўзбек халқ паремаларининг синонимик 
изоҳли луғати”, “Новвойчилик термала-
рининг изоҳли луғати” китоблари ҳам 
тай ёрланиб, чоп этилди. 

Она тилимиз ривожи бобида янги 
босқич сифатида баҳоланаётган мазкур 
нашр тақдимоти таниқли олимлар, ёзув-
чи ва шоирларнинг катта байрамига ай-
ланиб кетди. Чиндан ҳам, бу “академик 
нашр” вақтлар ўтиб айни давримиздан, 
миллатимиз маънавияти ва руҳиятидан, 
камолотидан дарак бергувчи, келажакка 
мерос “олтин хазина” — ноёб манба бў-
либ хизмат қилса, ажаб эмас...

Мухтасар ТОЖИМАМАТОВА,
“Янги Ўзбекистон” мухбири

Ўзбекистон Республикаси Фанлар академиясида янгиланган ва 
лотин ёзувига асосланган ўзбек алифбосида илк бор чоп этилган “Ўзбек 

тилининг изоҳли луғати” тақдимоти ўтказилди. 
Унда Вазирлар Маҳкамасининг Давлат тилини ривожлантириш 
департаменти, Олий таълим, фан ва инновациялар вазирлиги, 

Ёзувчилар уюшмаси вакиллари, тилшунос олимлар, мутахассислар, 
журналистлар ва ёшлар иштирок этди.

“КИТОБСЕВАР МИЛЛАТ” 

УШБУ МАТЕРИАЛНИ ЛОТИН ЁЗУВИГА АСОСЛАНГАН ЎЗБЕК 
АЛИФБОСИДА ЎҚИШ УЧУН МАЗКУР QR-KODНИ СКАНЕР ҚИЛИНГ.

УШБУ МАТЕРИАЛНИ ЛОТИН ЁЗУВИГА АСОСЛАНГАН ЎЗБЕК 
АЛИФБОСИДА ЎҚИШ УЧУН МАЗКУР QR-KODНИ СКАНЕР ҚИЛИНГ.

ЎзА якуни — 23:10   Топширилди — 00:35

QR-кодни сканер қилиш орқали видеога ўтинг!


